
  
 

 

 

 

 

 

ავტორიზაციის ექსპერტთა ჯგუფის დასკვნა შპს აღმოსავლეთ ევროპის უნივერსიტეტის მიერ ავტორიზაციის 

პირობების შესრულების შემოწმების შესახებ1 

 

 

 

 

 
 

 

 

 

ექსპერტთა ჯგუფის წევრები 

თავმჯდომარე: მაია შიშნიაშვილი, საკონსულტაციო კომპანია „ინოვა“, საქართველო  

წევრები: 

თამარ გაიხარაშვილი, პეტრე შოთაძის სახელობის თბილისის სამედიცინო აკადემია, საქართველო 

მაია ზარნაძე, პეტრე შოთაძის სახელობის თბილისის სამედიცინო აკადემია საქართველო  

ლევან მიდოდაშვილი, სსიპ - გორის სახელმწიფო სასწავლო უნივერსიტეტი, საქართველო 

ნათია ჩიტაშვილი, ივ. ჯავახიშვილის სახელობის თბილისის სახელმწიფო უნივერსიტეტი, 

საქართველო 

გიორგი ქურდიანი, თბილისის სახელმწიფო სამხატვრო აკადემია, საქართველო 

 

 

 

თბილისი 

2019 

 

 

                                                            
1  შენიშვნა: მონიტორინგის მიზნიდან გამომდინარე, ექსპერტთა ჯგუფი აფასებს უმაღლესი საგანმანათლებლო 

დაწესებულების შესაბამისობას რელევანტურ სტანდარტთან/სტანდარტებთან და/ან სტანდარტის 

კომპონენტთან/კომპონენტებთან  

ავტორიზაციის პირობების შემოწმების მონიტორინგის დასკვნის რეზიუმე 

 

ზოგადი ინფორმაცია დაწესებულების შესახებ 

სახელწოდება შპს აღმოსავლეთ ევროპის უნივერსიტეტი 

ორგანიზაციულ-სამართლებრივი ფორმა შეზღუდული პასუხისმგებლობის 

საზოგადოება 

სახე უნივერსიტეტი  

საიდენტიფიკაციო კოდი 400028849 

ძირითადი მისამართი (ქუჩა, N, ქალაქი/ მუნიციპალიტეტი, 

საფოსტო ინდექსი, ქვეყანა) 
თბილისი, შატილის ქ. #4 

ვებ-გვერდი info@eeu.edu.ge 

ინფორმაცია დაწესებულების ავტორიზაციის შესახებ  ავტორიზებული  

გადაწყვეტილების მიღების თარიღი და გადაწყვეტილების 

ნომერი 

03.06.2015 

ავტორიზაციის ვადის გასვლის თარიღი 03.06.2021 

 

რაოდენობრივი მაჩვენებლები 

პროგრამები2 

უმაღლესი საგანმანათლებლო პროგრამების რაოდენობა  

ბაკალავრიატი 7 

მაგისტრატურა 7 

ერთსაფეხურიანი 1 

დოქტორანტურა 2 

მასწავლებლის მომზადების (60 კრედიტიანი) 1 

ქართულ ენაში მომზადების 0 

აკრედიტებული პროგრამების რაოდენობა 16 

საერთაშორისო ორგანიზაციის მიერ აკრედიტირებული პროგრამების რაოდენობა  

ერთობლივი საგანმანათლებლო პროგრამების რაოდენობა3  

გაცვლითი პროგრამების რაოდენობა  

 

 სტუდენტები 

სტუდენტების არსებული ზღვრული რაოდენობა 4  

 აქტიური შეჩერებული პროგრამის 

დასრულების 

მაჩვენებელი  

სულ სტუდენტების ფაქტობრივი 

რაოდენობა 

645 631  

ბაკალავრიატი 304 327  

მაგისტრატურა 158 209  

ერთსაფეხურიანი 149 38  

დოქტორანტურა 29 55  

მასწავლებლის მომზადების (60 

კრედიტიანი) 

5 2  

ქართულ ენაში მომზადების პროგრამა    

უცხოელი სტუდენტების რაოდენობა 154 54  

                                                            
2 იხ. დანართი №1 უმაღლესი საგანმანათლებლო პროგრამების ჩამონათვალი, რომელსაც ახორციელებს დაწესებულება 
3 იგულისხმება მხოლოდ ის ერთობლივი პროგრამები, რომელთა განსაზღვრება მოცემულია ,,უმაღლესი განათლების შესახებ“ საქართველოს 

კანონის მეორე მუხლის  ჰ48  პუნქტში 
4 რეესტრის მონაცემები 2019 წლის 15 მაისის მდგომარეობით 

mailto:info@eeu.edu.ge

სპეციალური საგანმანათლებლო 

საჭიროების მქონე სტუდენტების 

რაოდენობა 

   

 

პერსონალი 

მონაცემები უსდ-ში დასაქმებული პერსონალის შესახებ 

უსდ-ში დასაქმებული პერსონალის რაოდენობა (მათ შორის, აკადემიური, 

სამეცნიერო, მოწვეული, ადმინისტრაციული, დამხმარე პერსონალი) 

744 

სულ აკადემიური პერსონალის რაოდენობა 303 

- პროფესორი 73 

- ასოცირებული პროფესორი 206 

- ასისტენტ პროფესორი 20 

- ასისტენტი 4 

სამეცნიერო პერსონალის რაოდენობა        

- მეცნიერი  

- პოსტდოქტორანტი  

სულ აფილირებული აკადემიური პერსონალის რაოდენობა 53 

- აფილირებული პროფესორი 16 

- აფილირებული ასოცირებული პროფესორი 36 

- აფილირებული ასისტენტ პროფესორი 1 

- აფილირებული ასისტენტი 0 

სწავლებაში ჩართული უცხოელი აკადემიური/მოწვეული პერსონალის 

რაოდენობა 

 

კვლევაში ჩართული უცხოელი აკადემიური/სამეცნიერო/მოწვეული 

პერსონალის რაოდენობა 

 

სასწავლო პროცესში ჩართული მოწვეული პერსონალი 357 

ადმინისტრაციული და დამხმარე პერსონალი  

 

 შენობა-ნაგებობათა საერთო ფართი 

დაწესებულების საერთო ფართის ოდენობა კვ.მ-ში  

დაწესებულების საერთო სასწავლო ფართის ოდენობა კვ.მ-ში   

დაწესებულების საერთო დამხმარე ფართის ოდენობა კვ.მ-ში  

მოკლედ აღწერეთ ავტორიზაციის პირობების შემოწმების მონიტორინგის ვიზიტი 

 

აღწერეთ რომელ სტანდარტებთან შესაბამისობა შეაფასა ექსპერტთა ჯგუფმა მონიტორინგის ფარგლებში და 

როგორ წარიმართა პროცესი: 

  

ექსპერტთა ჯგუფმა, შეფასება განახორციელა უმაღლესი საგანმანათლებლო დაწესებულების 

ავტორიზაციის 7 სტანდარტის შესაბამისად. ვიზიტის მიზნებისთვის დაიგეგმა 2 დღიანი სამუშაო 

განრიგი. შეხვედრები ჩატარდა დაგეგმილი განრიგის მიხედვით. უსდ-მ დროულად მიაწოდა ექსპერტთა 

ჯგუფს დამატებით მოთხოვნილი დოკუმენტაცია. 

 

მონიშნეთ რას უკავშირდებოდა უმაღლესი საგანმანათლებლო დაწესებულების წინა შეფასება, რომლის 

ფარგლებშიც გაიცა რეკომენდაციები: 

 

☐ ავტორიზაციის მოპოვების მიზნით განხორციელებული შეფასება 

     შეფასების განხორციელების თარიღი: __________________ 

 

☐ სტუდენტთა კონტინგენტის გაზრდის მიზნით განხორციელებული შეფასება 

     შეფასების განხორციელების თარიღი: __________________ 

 

☐ საგანმანათლებლო პროგრამის დამატების მიზნით განხორციელებული შეფასება 

     შეფასების განხორციელების თარიღი: __________________ 

 

☒ შეფასება ავტორიზაციის პირობებთან შესაბამისობის მიზნით განხორციელებული მონიტორინგის  

ფარგლებში 

     შეფასების განხორციელების თარიღი: _2019 წლის 4-5 ივნისი___ 

 

უსდ-სათვის ბოლო შეფასების ფარგლებში 

მიღებული რეკომენდაციები (მიუთითეთ 

სტანდარტი/სტანდარტის კომპონენტი და 

შესაბამისი რეკომენდაცია): 

 

აღწერეთ რამდენად იქნა გათვალისწინებული 

უსდ-ს მიერ წინა შეფასების ფარგლებში მიღებული 

რეკომენდაცია და რჩება თუ არა 

გასაუმჯობესებელი მხარეები სტანდარტის 

კომპონენტთან შესაბამისობის თვალსაზრისით: 

  

  

  

  

 

 

 

უმაღლესი საგანმანათლებლო დაწესებულების სტანდარტებთან შესაბამისობის მიმოხილვა 

 

 

 რეკომენდაციები 

 

1. მისიაში განისაზღვროს უსდ-ს საქმიანობის ძირითადი მიმართულებები და მახასიათებლები. 

2. დაიხვეწოს სტრატეგიული დაგეგმარების მეთოდოლოგია, განისაზღვროს უნივერსიტეტის 

თანამშრომლების მონაწილეობა დაგეგმარების პროცესში 

3. განახლებული სტრატეგიული გეგმა და სამოქმედო გეგმა დაიხვეწოს და დაზუსტდეს 

პასუხისმგებლობების გადანაწილების საკითხი 

4. მიზანშეწონილად მიგვაჩნია, რომ უნივერსიტეტის წესდებაში აისახოს უნივერსიტეტის მართვაში 

აკადემიური პერსონალისა და სტუდენტის მონაწილეობის უფლება „უმაღლესი განათლების შესახებ 

საქართველოს კანონის“ მოთხოვნათა (მუხლი 37, მუხლი 43) შესაბამისად.  

5. უნივერსიტეტის მართვის ორგანოებში პერსონალის დანიშვნის პროცედურის გამჭვირვალობისა და 

სამართლიანობის ამაღლების მიზნით მიზანშეწონილად მიგვაჩნია, რომ უნივერსიტეტმა შეიმუშავოს 

პერსონალის სამსახურში მიღების წესი და პროცედურები. 

 

6. უნივერსიტეტის სტუდენტების (განსაკუთრებით, უცხოელი სტუდენტების) მიერ აკადემიური 

თავისუფლების პრინციპის გაზიარების ხარისხის ასამაღლებლად მიზანშეწონილია, რომ 

უნივერსიტეტმა დაგეგმოს და განახორციელოს შესაბამისი ღონისძიებები. 

 

7. მედიცინის პროგრამა უნდა მოვიდეს შესაბამისობაში მედიცინის საგანმანათლებლო პროგრამის 

დარგობრივ მახასიათებელთან. 

8. უნდა შეიქმნას  საგანმანათლებლო პროგრამების სწავლის  შედეგების მიღწევის შეფასების  მექანიზმები 

და  ასევე უნდა გაიწეროს, თუ რომელი სასწავლო კურსით  ვითარდება  სტუდენტებში პროგრამით 

გათვალისწინებული სწავლის შედეგები. 

9. გაცვლითი პროგრამების მრავალფეროვნება ადმინისტრაციული და აკადემიური პერსონალისთვის 

10. უფრო მეტი პროფესიონალური ტრენინგების უზრუნველყოფა პედაგოგებისთვის 

11. შეფასების სისტემის დანერგვა 

12. კვალიფიკაციის მინიჭების არსებული წესი შესაბამისობაში მოვიდეს „უმაღლესი განათლების შესახებ“ 

საქართველოს კანონთან. 

13. გაზარდოს  ახლად იდენტიფიცირებული კვლევითი პრიორიტეტების შესაბამისად კვლევით 

პროექტებში ახალგაზრდა მეცნიერთა ჩართულობის მასშტაბი.  

14. უზრუნველყოს  სამეცნიერო საქმიანობის დივერსიფიცირება როგორც შიდასაუნივერსიტეტო, ისე 

საერთაშორისო ასპარეზზეც სხვადასხვა სამეცნიერო-კვლევით აქტივობაში სტუდენტებისა და 

პერსონალის მხარდაჭერის მიმართულებით . 

15. სამეცნიერო ჟურნალის დაფუძნებისა და განვითარების კვალდაკვალ ხელი შეუწყვეთ აკადემიური 

პერსონალისა და დოქტორანტურის სტუდენტების კვლევის შედეგების პუბლიცირებას უკვე არსებულ 

საერთაშორისო სამეცნიერო ბაზებში ინტეგრირებულ, საერთაშორისო რეფერირებად  სამეცნიერო 

ჟურნალებში. 

16. კვლევების ინტერნაციონალიზაციის მიზნით  იზრუნოს სამეცნიერო ჟურნალში გამოქვეყნებული 

პუბლიკაციების google scholar-ის სამეცნიერო ბაზაში ინდექსირებაზე და სამომავლოდ შექმნას 

პირობები პერიოდული გამოცემის საერთაშორისო სამეცნიერო ბაზებში ჩართვის მიზნით.  

17. უსდ-ში ახლადშექმნილმა სამეცნიერო კვლევებისა და სტრატეგიული განვითარების სამსახურმა 

უზრუნველყოს პროფესორ-მასწავლებელთა, ახალგაზრდა მეცნიერთა ტექნიკური და ინსტიტუციური 

მხარდაჭერა შიდა ან/და გარე საგრანტო დაფინანსების მოპოვების მიზნით სამეცნიერო პროექტების 

შემუშავების სწავლების, მათ შესახებ ინფორმაციის აკუმულირებისა და გავრცელების მიმართულებით. 

18. მრავალდარგობრივი საერთაშორისო რეფერირებადი ჟურნალის  დაფუძნების შემდეგ  დაადგინოს 

სტატიათა რეცენზირების პროცედურა, ავტორთათვის სახელმძღვანელო პრინციპები, ეთიკის წესები 

და მოიზიდოს უცხოელი ავტორები ჟურნალის საერთაშორისო კონტექსტის უზრუნველსაყოფად.   

19. კვლევის ხელშეწყობისათვის აუცილებელია ასევე უნივერსიტეტის ბიბლიოთეკის უცხოენოვანი 

წიგნადი ფონდით აღჭურვა.   

20. უსდ-მ უზრუნველყოს სამეცნიერო პროდუქტიულობის შეფასების ერთგვაროვანი კრიტერიუმების  

და წახალისების მდგრადი ინსტიტუციური  მექანიზმების  ეფექტიანი დანერგვა აკადემიურ წრეებში 

და მხარი დაუჭიროს ამ ინსტიტუციური შესაძლებლობების შესახებ სამეცნიერო პერსონალის 

ცნობიერების ამაღლებას.   

21. უსდ-ს სასწავლო სივრცეები როგორც არსებულ, ასევე მშენებარე შენობაში შესაბამისობაში მოვიდეს 

სტანდარტის მოთხოვნებთან, კერძოდ: 

• იმ სივრცეებში სადაც არ არის გაგრილება - კონდიცირების სისტემები - დამონტაჟდეს შესაბამისი 

მოწყობილობები 

• შენობა დაიხვეწოს ისე რომ, სსსმ პირებმა შეძლონ დამოუკიდებლად გადაადგილება  

• შემოწმდეს განათების სისტემა და საჭიროების შემთხვევაში დამონტაჟდეს დამატებით 

სანათები 

22. შეფასდეს საჭიროებები პროგრამების მიხედვით და შესაბამისად გაიზარდოს ბიბლიოთეკის ფონდი 

23. გაიზარდოს ბიბლიოთეკის სივრცე 

24. ბეჭდურ წიგნების შემთხვევაში აღმოიფხვრას, საავტორო უფლებების დარღვევის პრაქტიკა და 

წიგნების რაოდენობა შესაბამისობაში მოვიდეს სტუდენტთა საჭიროებებთან 

25. დაინერგოს მართვის ელექტრონული სისტემა 

26. გაუმჯობესდეს უსდ-ს ფინანსური მდგომარეობა, უზრუნველყოფილი იყოს მისი მდგრადობა 

27. დაინერგოს რეგულარული ფინანსური ანგარიშგების სისტემა 

 

 რჩევები  

1. უსდ-მ დაადგინოს სამეცნიერო ნაშრომის, საბაკალავრო/სამაგისტრო  ნაშრომის ხელმძღვანელის 

უფლება-მოვალეობებისა და სამეცნიერო ხელმძღვანელობის პროცედურის მომწესრიგებელი შიდა 

აქტი.   

2. უსდ-მ ეტაპობრივად უზრუნველყოს სამეცნიერო საბიბლიოთეკო წყაროების ელექტრონიზაციისა და 

შესაბამისი ელექტრონული ბაზის ფორმირება, რომელიც აუცილებელი წინაპირობა გახდება 

პლაგიატის პროგრამის ფუნქციონირებისა და პლაგიატთან ბრძოლის შიდასაუნივერსიტეტო 

მექანიზმების გაძლიერებისთვის. 

3. მიზანშეწონილად მიგვაჩნია რომ უნივერსიტეტმა პრაქტიკულად განახორციელოს ანტიპლაგიატის 

პოლიტიკით გათვალისწინებული ღონისძიებები, როგორიცაა  ყველა საგანმანთლებლო პროგრამაში 

აკადემიური წერის კურსის ჩართვა, რომლის შინაარსიც განსაკუთრებულ ყურადღებას გაამახვილებს 

პლაგიატის შინაარსსა და მის არასასურველ შედეგებზე, ასევე მისი თავიდან აცილების მექანიზმებზე, 

აგრეთვე ღონისძიება, რომელიც ითვალისწინებს  საგანმანათლებლო პროგრამის თითოეული 

კომპონენტის სილაბუსში პლაგიატის განმარტების და მისი გამოვლენის შემთხვევაში შესაბამისი 

სანქციების მითითებას. 

4. უსდ-მ გაზარდოს პროფესორ-მასწავლებელთა მომზადების/ჩართულობის მასშტაბი და 

პერიოდულობა სწავლების მეთოდოლოგიისა და კვლევის უნარების განმავითარებელ ღონისძიებებში, 

მათ შორის სასურველია უცხო ენის მომზადების  კურსების შეთავაზება  პერსონალისათვის  

ერთობლივი სამაგისტრო პროგრამების დანერგვის პროცესის პარალელურად. 

5. სამეცნიერო ჟურნალის საერთაშორისო სამეცნიერო ბაზებში ჩართვისათვის სათანადო პირობების 

მომზადების მიზნით, ხელი შეუწყოს სამეცნიერო ჟურნალში ქართველი ავტორების პუბლიკაციებში  

დასავლეთევროპულ ენებზე არსებული უახლესი ლიტერატურის ციტირების  მაჩვენებელის ზრდას, 

რათა ქართულენოვან და რუსულენოვან წყაროებთან ერთად პროფესორები ციტირებდნენ ჟურნალის 

პროფილურ დარგებში გამოცემულ უახლეს დასავლეთევროპულ ენაზე ხელმისაწვდომ სამეცნიერო 

ლიტერატურას.  ამ მიმართულებით წაახალისოს სამეცნიერო ბაზების გამოყენება მკვლევართა მიერ. 

 

 საუკეთესო პრაქტიკა 

 

 

1. უნდა აღინიშნოს როგორც უნივერსიტეტში ექსპერტების საუკეთესო მიგნებად, უსდ-ს  

ინდივიდუალური სამოქმედო გეგმების შემუშავების მეთოდოლოგია. რაც ხელს უწყობს სტუდენტებს 

დააბალანსონ საკუთარი სწავლება და პირადი ცხოვრება კონკრეტული გარემოებებიდან გამომდინარე. 

ინდივიდუალური სასწავლო გეგმები დგინდება მჭიდრო თანამშრომლობით დეკანებთან და პროგრამის 

ხელმძღვანელებთან. უნივერსიტეტში აღინიშნება ისეთი შემთხვევები სადაც ინდივიდუალური სამოქმედო 

გეგმის შემუშავება უპირველეს ყოვლისა არის სტუდენტის კეთილდღეობაზე ორიენტირებული. 

მაგალითად: უნივერსიტეტს აქვს შემუშავებული ინდივიდუალური სასწავლო გეგმა სტუდენტისთვის 

რომელიც მოხვდა პენეტენციალურ სისტემაში და უნივერსიტეტის მხრიდან ყველა ხელშეწყობა ჰქონდა 

რომ მას დაემთავრებინა თავისი სასწავლო კომპონენტი. ყოველი ზემოთ აღნიშნული ადასტურებს 

უნივერსიტეტის მოტივაციას რომ ეს სასწავლებელი ჩაითვალოს როგორც სტუდენტებზე ორიენტირებული 

სასწავლო დაწესებულება. 

2. უნივერსიტეტში ფუნქციონირებს საკმაოდ კომპლექსური სტუდენტური მატერიალური ხელშეწყობის 

სისტემა. მატერიალური ხელშეწყობა შეიძლება გაიყოს სამ ნაწილად. სოციალურად მოწყვლადი 

სტუდენტებისთვის უნივერსიტეტს გააჩნია 400 ლარიანი სტიპენდია, რომელიც ვიზიტის დროისთვის იყო 

8 სტუდენტისთვის გამოყოფილი. აგრეთვე ყოველი სტუდენტი რომლის GPA 3,5-ს ან მეტს მიაღწევს 

უნივერსიტეტის ბიუჯეტში გათვალისწინებულია 600 ლარიანი სტიპენდია. ამის გარდა უნივერსიტეტში 

არსებობს მესამე სახის ერთჯერადი წახალისების მეთოდი, იმ სტუდენტებისთვის ვინც მიაღწევს თავის 

სფეროში გარკვეულ წარმატებას - იქნება ეს სპორტი, სემინარი თუ ნებისმიერი სახის ღონისძიება ან 

აქტივობა - ფინანსდება სამოქმედო გეგმაში ნაჩვენები (სტუდენტებისათვის სტიპენდიები და სხვა ტიპის 

დაფინანსებები, სტუდენტების მხარდაჭერა და წახალისება) ბიუჯეტში გათვალისწინებული სახსრებიდან. 

სტიპენდიების და ფინანსური ხელშეწყობის ასეთი სისტემა ნამდვილად წამახალისებელია და 

უმნიშვნელოვანეს ელემენტს წარმოადგენს სტუდენტური გარემოს შესაქმნელად. ექსპერტების აზრით 

ესეთი მეთოდი ნამდვილად შეიძლება ჩაითვალოს როგორც უნივერსიტეტში არსებული საუკეთესო 

პრაქტიკა. 

 

 

 

 

 

დაწესებულების სტანდარტებთან და სტანდარტის კომპონენტებთან შესაბამისობის შეფასების შემაჯამებელი 

ცხრილი 

1. უსდ-ის მისია და სტრატეგიული განვითარება ☐ ☒ ☐ ☐ 

1.1 უსდ-ის მისია ☐ ☒ ☐ ☐ 

1.2 სტრატეგიული განვითარება ☐ ☒ ☐ ☐ 

2. უსდ-ის ორგანიზაციული სტრუქტურა და მართვა ☐ ☒ ☐ ☐ 

2.1 ორგანიზაციული სტრუქტურა და მართვა ☐ ☒ ☐ ☐ 

2.2 ხარისხის უზრუნველყოფის შიდა მექანიზმები ☒ ☐ ☐ ☐ 

2.3 ეთიკისა და კეთილსინდისიერების პრინციპების დაცვა ☐ ☒ ☐ ☐ 

3. საგანმანათლებლო პროგრამები ☐ ☒ ☐ ☐ 

3.1 საგანმანათლებლო პროგრამების შემუშავება და განვითარება ☒ ☐ ☐ ☐ 

3.2 საგანმანათლებლო პროგრამების სტრუქტურა და შინაარსი ☐ ☒ ☐ ☐ 

3.3 სწავლის შედეგების შეფასება ☐ ☒ ☐ ☐ 

4. უსდ-ის პერსონალი ☒ ☐ ☐ ☐ 

4.1 პერსონალის მართვა ☐ ☒ ☐ ☐ 

4.2 აკადემიური/სამეცნიერო და მოწვეული პერსონალის 

დატვირთვა 
☒ ☐ ☐ ☐ 

5. სტუდენტები და მათი მხარდაჭერის ღონისძიებები ☒ ☐ ☐ ☐ 

5.1 სტუდენტის სტატუსის მოპოვების, ცვლილებისა და 

განათლების აღიარების წესი და სტუდენტთა უფლებები 
☐ ☒ ☐ ☐ 

5.2 სტუდენტთა მხარდაჭერის ღონისძიებები ☒ ☐ ☐ ☐ 

6. კვლევა, განვითარება ან/და სხვა შემოქმედებითი საქმიანობა ☐ ☒ ☐ ☐ 

6.1 კვლევითი საქმიანობა ☐ ☒ ☐ ☐ 

6.2 კვლევის მხარდაჭერა და ინტერნაციონალიზაცია ☐ ☒ ☐ ☐ 

6.3 კვლევითი საქმიანობის შეფასება ☐ ☒ ☐ ☐ 

7. მატერიალური, საინფორმაციო და ფინანსური რესურსები ☐ ☐ ☒ ☐ 

7.1 მატერიალური რესურსები ☐ ☒ ☐ ☐ 

7.2 საბიბლიოთეკო რესურსები ☐ ☐ ☒ ☐ 

7.3 საინფორმაციო რესურსები ☐ ☒ ☐ ☐ 

7.4 ფინანსური რესურსები ☐ ☐ ☒ ☐ 

ექსპერტთა ჯგუფის წევრების ხელმოწერები 

 

1. მაია შიშნიაშვილი (თავმჯდომარე)   

2. თამარ გაიხარაშვილი (წევრი)  

3. მაია ზარნაძე (წევრი)   

4. ლევან მიდოდაშვილი (წევრი)  

5. ნათია ჩიტაშვილი (წევრი)  

6. გიორგი ქურდიანი (წევრი)   

 

უმაღლესი საგანმანათლებლო დაწესებულების ავტორიზაციის სტანდარტის კომპონენტებთან შესაბამისობის 

შეფასება 

 

1. უსდ-ის მისია და სტრატეგიული განვითარება 

უსდ-ის მისია განსაზღვრავს მის როლსა და ადგილს უმაღლესი განათლების სივრცესა და საზოგადოებაში. 

უმაღლესი საგანმანათლებლო დაწესებულების სტრატეგიული განვითარების გეგმა შეესაბამება დაწესებულების 

მისიას, ეფუძნება უმაღლესი საგანმანათლებლო დაწესებულების მიზნებს და ასახავს მათი მიღწევის საშუალებებს. 

1.1 უსდ-ის მისია   

უსდ-ის მისია ითვალისწინებს საქართველოსა და ევროპის უმაღლესი განათლების ძირითად მიზნებს, 

განსაზღვრავს მის როლსა და ადგილს უმაღლეს საგანმანათლებლო სივრცესა და საზოგადოებაში, 

ადგილობრივ და/ან საერთაშორისო დონეზე. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-ს მისიაა: „სწავლებისა და კვლევის ინტეგრირება და საერთაშორისო საგანმანათლებლო სტანდარტების 

დანერგვა; დემოკრატიისა და ჰუმანიზმის იდეალებზე, ქართულ და მსოფლიო კულტურულ ღირებულებებზე 

ორიენტირებული საგანმანათლებლო გარემოს შექმნა სტუდენტებისა და აკადემიური საზოგადოებისათვის; 

სტუდენტთა დასაქმებასა და აკადემიური პერსონალის პროფესიულ განვითარებაზე ორიენტირებული 

სწავლება ცვალებადი საერთაშორისო შრომითი ბაზრის მოთხოვნების გათვალისწინებით.“ მისიის 

განსაზღვრება არ გვიქმნის ნათელ წარმოდგენას უსდ-ის სახისა და საქმიანობის ძირითადი მიმართულებების 

(პროფილი) შესაბამისი მახასიათებლების შესახებ. უსდ-ს წარმომადგენლები ერთხმად აღნიშნავდნენ რომ 

უსდ-ს განვითარების ძირითადი მიმართულება არის კვლევები და ინტერნაციონალიზაცია. აღნიშნული ხედვა 

გაზიარებულია უსდ-ს მენეჯმენტისა და თანამშრომლების მიერ.   

   

მტკიცებულებები/ინდიკატორები: 

უსდ-ს მისია 

სტრატეგიული განვითარების გეგმა 2019-2026 

უსდ-ს ვებგევრდი 

ინტერვიუები უსდ-ს წარმომადგენლებთან 

რეკომენდაციები:  

• მისიაში განისაზღვროს უსდ-ს საქმიანობის ძირითადი მიმართულებები და მახასიათებლები. 

რჩევები: 

შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან  

1.2  სტრატეგიული განვითარება 

o უსდ-ს აქვს სტრატეგიული განვითარების გეგმა (შვიდწლიანი) და სამოქმედო გეგმა (სამწლიანი). 

o უსდ-ს წვლილი შეაქვს საზოგადოების განვითარებაში, უზიარებს საზოგადოებას ინსტიტუციაში 

დაგროვილ ცოდნას, ხელს უწყობს მთელი სიცოცხლის მანძილზე სწავლების პრინციპის 

განხორციელებას. 

o უსდ ახორციელებს სტრატეგიული განვითარებისა და სამოქმედო გეგმების შესრულების მონიტორინგს 

და სათანადოდ რეაგირებს მონიტორინგის შედეგებზე. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

ვიზიტის განხორციელებამდე უსდ-მ წარმოადგინა დოკუმენტი „სტრატეგიული დაგეგმარების 

მეთოდოლოგია და სტრატეგიული განვითარებისა და სამოქმედო გეგმების შესრულების მონიტორინგის 

მექანიზმები“, „ სტრატეგიული განვითარების გეგმა 2015-2022“ და „სამოქმედო გეგმა 2017-2020 

წლებისთვის“, “უსდ-ს საქმიანობის ანგარიში 2015-2018 წლებისთვის”.  

 

გარდა ამისა, ვიზიტის განხორციელებამდე რამდენიმე დღით ადრე უსდ-მ წარმოადგინა განახლებული 

განვითარების სტრატეგია 2019-2026 წლებისთვის და სამოქმედო გეგმა 2019-2021 წლებისთვის.  ექსპერტთა 

ჯგუფმა შეისწავლა ყველა წარმოდგენილი დოკუმენტი და შესაძლებლობა ჰქონდა ინტერვიუების დროს 

დაესვა კითხვები სტრატეგიის დაგეგმვისა და განხორცილებაზე პასუხიმგებელი პირებისთვის. 

 

განახლებული სტრატეგიული გეგმა და სამოქმედო გეგმა ასახავს უსდ-ს მისიას და ხედვას, დასახულია 

გრძელვადიანი მიზნები და მოკლევადიანი ამოცანები. სამოქმედო გეგმაში განსაზღვრულია აქტივობები, 

პასუხისმგებელი პირები, კონკრეტული ვადები, შესრულების ინდიკატორები. სამოქმედო გეგმასთან ერთად 

მოცემულია უსდ-ს წლიური ბიუჯეტი. 

 

ექსპერტთა ჯგუფი გაეცნო ორივე სტრატეგიულ და სამოქმედო გეგმას, თუმცა სამუშაო დოკუმენტად 

ჩაითვალა განახლებული სტრატეგიული და სამოქმედო გეგმა, და შესაბამისად ვიზიტის დროს ამ 

დოკუმენტებზე იყო საუბარი. უნივერსიტეტის წარმომადგენლებმა აგვიხსნეს რომ განახლებული სტრატეგია 

არ მოდის წინააღმდეგობაში 2015 წელს შემუშავებულ დოკუმენტთან. განახლებული სტრატეგიული გეგმა 

ითვალისწინებს უსდ-ს გამოცდილებას, გარემოს და შიდა რესურსების ანალიზს და უფრო ზუსტად ასახავს 

უსდ-ს ხედვას და მიზნებს.  

 

სტრატეგიული განვითარებისა და სამოქმედო გეგმები მოიცავს უსდ-ს ფუნქციონირებისთვის აუცილებელ  

ასპექტებს, მათ შორის, ადამიანური და მატერიალური რესურსების დაგეგმვა და განვითარება, ხარისხის 

კულტურის დანერგვა და განვითარება, ინფრასტრუქტურის განვითარება, კვლევითი კულტურის დანერგვა 

და კვლევის პროდუქტიულობის გაზრდა, სტუდენტების მოზიდვა, პროგრამების განვითარება და სხვა. 

ვიზიტის დროს ჩატარებული ინტერვიუების დროს ცხადი გახდა რომ უნივერსიტეტის წარმომადგენლები 

იზიარებენ სტრატეგიულ გეგმაში დასახულ მიზნებს და ამოცანებს. ასევე ინტერვიუების დროს ნათელი გახდა 

რომ სამოქმედო გეგმა ჯერ კიდევ შემუშავების პროცესშია, და უსდ-ს წარმომადგენლების თქმით, 

დასრულებული სახე მიეცემა 2019 წლის სექტემბრისთვის. ინტერვიუების დროს გამოვლინდა კონკრეტული 

ტექნიკური უზუსტობები დაგეგმილი აქტივობების პასუხისმგებელ პირებზე გადანაწილების 

თვალსაზრისით. მაგ. ერთ-ერთი პრიორიტეტია ინფრასტრუქტურის განვითარება, ამ ნაწილში 

გათვალისწინებულია არა მხოლოდ ინფრასტრუქტურის განვითარება არამედ კლინიკის კონცეფციის 

შემუშავებაც, პასუხისმგებელ პირად განსაზღვრულია მატერიალური რესურსების მართვის სამსახური. 

როგორც გაირკვა ეს არის ტექნიკური ხარვეზი, მსგავსი ხარვეზები აღმოიფხვრება 2019 წლის სექტემბრამდე. 

 

სტრატეგიული დაგეგმარების მეთოდოლოგია ითვალისწინებს მრავალ ფაქტორს, მისიისა და ხედვის 

ჩამოყალიბებას, გარემო და შიდა ფაქტორების ანალიზს, მიზნების ჩამოყალიბებას, კრიტერიუმებისა და 

შეზღუდვების პირობებში საუკეთესო ალტერნატივების გამოვლენას და სტრატეგიული დაგეგმარებისათვის 

აუცილებელ  სხვა პირობებს. თუმცა უნდა აღინიშნოს რომ სტრატეგიული დაგეგმვის მეთოდოლოგია არ 

აღწერს თანამშრომელთა ჩართულობას, მონაწილეობას, კონტრიბუციას სტრატეგიულ დაგეგმარებაში. 

მეთოდოლოგიის მიხედვით, გარემოს შესახებ უნდა შეგროვდეს ინფორმაცია სხვადასხვა წყაროდან, ხოლო 

შიდა რესურსების შესახებ, ინფორმაცია შეგროვდება ორგანიზაციაში ჩატარებული კვლევების საშუალებით, 

როგორიც არის უნივერსიტეტში ჩატარებული გამოკითხვების (აკადემიური პერსონალის, სტუდენტების, 

ადმინისტრაციის), ხარისხის უზრუნველყოფისა და მონიტორინგის სამსახურიდან მიღებული მასალა, 

სტუდენტების აკადემიური მოსწრების სემესტრული მონაცემები. მეთოდოლოგიის თანახმად, 

„უნივერსიტეტის მეცნიერებისა და განვითარების სტრატეგიის დეპარტამენტი, მიღებული მონაცემების 

საფუძველზე ადგენს განვითარების სტრატეგიის ალტერნატიულ გზებს. არსებული შეზღუდვების 

(ტექნოლოგიური, ფინანსური, სამართლებრივი) და შერჩევის კრიტერიუმების საფუძველზე, უნივერსიტეტის 

ადმინისტრაციისა და აკადემიური საბჭოს მიერ მიიღება უნივერსიტეტის განვითარების სტრატეგია.“ ამ 

ჩანაწერიდან გასაგები ხდება რომ დეპარტამენტი შეიმუშავებს ალტერნატივებს, ხოლო ადმინისტრაცია და 

აკადემიური საბჭო მიიღებს მათგან საუკეთესოს, მაგრამ არ ჩანს ალტერნატივების შემუშავებაში როგორ 

მონაწილეობენ უსდ-ს მენეჯმენტი და თანამშრომლები.  

 

უსდ-მ წარმოადგინა 2015-2018 წლის შესრულების ანგარიში, სადაც ჩანს ამ პერიოდში დაგეგმილი 

აქტივობების შესრულება. ექსპერტთა ჯგუფი 2 დღიანი ვიზიტის ფარგლებში, გაეცნო შედეგებს. აღსანიშნავია 

ინფრასტრუქტურული განვითარება, კერძოდ უსდ-მ შეიძინა მიწის ნაკვეთი და აშენებს ახალ 

საუნივერსიტეტო შენობას, არის გარკვეული შედეგები კვლევისა და ინტერნაციონალიზაციის 

მიმართულებით. რაც შეეხება ბიბლიოთეკის რესურსის განვითარებას და მაღალი ტექნოლოგიებისა და 

ელექტრონული სისტემების დანერგვას საგანმანათლებლო პროცესში, ამ მიმართულებით სამუშაო 

გასაგრძელებელია.  

 

უსდ-ს გააჩნია სამოქმედო გეგმის მონიტორინგის მექანიზმი. დოკუმენტში დეტალურად არის აღწერილი 

მონიტორინგის პროცესი, პასუხისმგებელი პირები, ინდიკატორები, ინდიკატორების საზომი ერთეულები, 

მონაცემთა შეგროვების მეთოდი, სიხშირე და ვადები და ასე შემდეგ. დოკუმენტი სრულფასოვნად აღწერს 

მონიტორინგის მექანიზმებს.  

      

 

მტკიცებულებები/ინდიკატორები: 

სტრატეგიული დაგეგმარების მეთოდოლოგია და სტრატეგიული განვითარებისა და სამოქმედო გეგმების 

შესრულების მონიტორინგის მექანიზმები 

სტრატეგიული განვითარების გეგმა 2015-2022 

სამოქმედო გეგმა 2017-2020 წლებისთვის 

უსდ-ს საქმიანობის ანგარიში 2015-2018 წლებისთვის.  

განვითარების სტრატეგია 2019-2026 წლებისთვის და  

სამოქმედო გეგმა 2019-2021 წლებისთვის  

ინტერვიუები 

რეკომენდაციები: 

• დაიხვეწოს სტრატეგიული დაგეგმარების მეთოდოლოგია, განისაზღვროს უნივერსიტეტის 

თანამშრომლების მონაწილეობა დაგეგმარების პროცესში 

• განახლებული სტრატეგიული გეგმა და სამოქმედო გეგმა დაიხვეწოს და დაზუსტდეს 

პასუხისმგებლობების გადანაწილების საკითხი  

რჩევები: 

 

 შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

2. უსდ-ის ორგანიზაციული სტრუქტურა და მართვა 

უსდ-ის ორგანიზაციული სტრუქტურა და მართვა ითვალისწინებს საგანმანათლებლო სივრცეში არსებულ 

საუკეთესო პრაქტიკას, რაც გულისხმობს მართვისა და ხარისხის უზრუნველყოფის მექანიზმების ეფექტურ 

გამოყენებას მართვის პროცესში. აღნიშნული მიდგომა უზრუნველყოფს სტრატეგიული გეგმის განხორციელებას, 

ხარისხის უზრუნველყოფის ფუნქციის ინტეგრირებას მართვის პროცესში და ხელს უწყობს დაწესებულებაში 

კეთილსინდისიერებისა და ეთიკური პრინციპების დამკვიდრებას. 

2.1  ორგანიზაციული სტრუქტურა და მართვა 

o უსდ-ის ორგანიზაციული სტრუქტურა უზრუნველყოფს უსდ-ის მიზნებისა და სტრატეგიული 

განვითარების გეგმით განსაზღვრული საქმიანობის განხორციელებას. 

o უსდ-ის მართვის ორგანოებში არჩევის/დანიშვნის პროცედურა არის გამჭვირვალე, სამართლიანი და 

კანონთან შესაბამისი. 

o უსდ-ის ხელმძღვანელობა/მართვის ორგანოები უზრუნველყოფს უსდ-ის საქმიანობის ეფექტურ 

მართვას. 

o უსდ-ის ხელმძღვანელობა უსდ-ს მისიისა და მიზნის შესაბამისად, ხელს უწყობს საგანმანათლებლო 

დაწესებულების საერთაშორისო თანამშრომლობას და ინტერნაციონალიზაციის პროცესს. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-ს ორგანიზაციული სტრუქტურა განსაზღვრულია უნივერსიტეტის რექტორის 2019 წლის 03 იანვრის 

N01/01-08 ბრძანებით დამტკიცებული  საგანმანათლებლო და კვლევითი საქმიანობის მარეგულირებელი 

დებულების მე-5 მუხლით. იგი მოიცავს უნივერსიტეტის მმართველ სუბიექტებს (პარტნიორთა საერთო 

კრება, რექტორი, ვიცე-რექტორი, წარმომადგენლობითი საბჭო) და უნივერსიტეტის ძირითად 

სტრუქტურულ ერთეულებს (ხარისხის უზრუნველყოფის სამსახური, ფაკულტეტი, სამეცნიერო კვლევებისა 

და სტრატეგიული განვითარების სამსახური, ბიბლიოთეკა, სასწავლო პროცესის მართვისა და უწყვეტი 

განათლების დეპარტამენტი (მოიცავს სასწავლო პროცესის მართვის სამსახურს და უწყვეტი განათლების 

სამსახურს), საგამოცდო ცენტრი, კანცელარია, ადამიანური რესურსების მართვისა და სამართლებრივი 

უზრუნველყოფის სამსახური, საფინანსო და მატერიალური რესურსების მართვის დეპარტემენტი (მოიცავს 

საფინანსო სამსახურს, მატერიალური რესურსების მართვის სამსახურს და უსაფრთხოების სამსახურს), 

საზოგადოებრივი აქტივობებისა და კომუნიკაციის სამსახური, საერთაშორისო ურთიერთობების სამსახური, 

კვლევითი ცენტრი). 

 

დაწესებულების ორგანიზაციული სტრუქტურა შეესაბამება უნივერსიტეტის სტრატეგიული განვითარებისა 

და სამოქმედო გეგემებით გათვალისწინებულ საქმიანობას. უნივერსიტეტის სტრატეგიული დაგეგმარების 

მეთოდოლოგიაში ხაზგასმულია გამართული ორგანიზაციული სტრუქტურის როლი დაწესებულების მიერ 

შემუშავებული სტრატეგიული მიზნების მიღწევაში. სტრუქტურული ერთეულების დებულებებში ნათლად 

არის ჩამოყალიბებული და გამიჯნული მათი მიზნები და ამოცანები, ფუნქციები და პასუხისმგებლობა, 

მკაფიოდაა განსაზღვრული სტრუქტურულ ერთეულებში დასაქმებული პერსონალის უფლებამოსილებები,  

ანგარიშვალდებულებისა და მართვის მექანიზმები. დაწესებულებაში განხორციელებული ვიზიტის 

ფარგლებში სტრუქტურული ერთეულების ხელმძღვანელებთან და პერსონალის წარმომადგენლებთან 

ინტერვიუს შედეგები ადასტურებს, რომ სტრუქტურული ერთეულები ეფექტურად და კოორდინირებულად 

ახორციელებენ თავიანთ ფუნქციებს და  უზრუნველყოფენ უნივერსიტეტის მიზნებისა და სტრატეგიული 

განვითარების გეგმით განსაზღვრული საქმიანობის განხორციელებას.  

 

უნივერსიტეტის მართვის უმაღლეს ორგანოს წარმოადგენს პარტნიორთა საერთო კრება, რომლის ფორმირება 

რეგულირდება უნივერსიტეტის წესდებით. უნივერსიტეტის საგანმანათლებლო და კვლევითი საქმიანობის 

მარეგულირებელი დებულების შესაბამისად, პარტნიორთა საერთო კრება ნიშნავს და ათავისუფლებს 

უნივერსიტეტის რექტორს.  

 

უნივერსიტეტის რექტორი აღჭურვილია ფართო უფლება-მოსილებებით. იგი ხელმძღვანელობს და 

წარმართავს უნივერსიტეტის საქმიანობას და ანგარიშვალდებულია უნივერსიტეტის პარტნიორთა საერთო 

კრების წინაშე. უნივერსიტეტს ჰყავს ოთხი ვიცე-რექტორი - ხარისხის უზრუნველყოფის, სამეცნიერო, 

სასწავლო პროცესების მართვის და ადმინისტრაციულ საკითხებში. ვიცე-რექტორებს ნიშნავს და 

ათავისუფლებს რექტორი. ისინი ანგარიშვალდებულნი არიან რექტორის წინაშე. უნივერსიტეტში მართვის 

სისტემის გამჭვირვალობის, გადაწყევტილების მიღებაში უნივერსიტეტის საზოგადოების სრულფასოვანი 

ჩართულობის და კომპეტენტური რჩევებისათვის შექმნილია სათათბირო, კოლეგიური სტრუქტურული 

ერთეული - წარმომადგელობითი საბჭო. მისი შემადგენლობა განისაზღვრება უნივერსიტეტის რექტორის 

ბრძანებით. საბჭოს შემადგელობაში ავტომატურად შედიან ვიცე-რექტორები, ფაკულტეტის დეკანები და 

სასწავლო პროცესის მართვისა და უწყვეტი განათლების დეპარტამენტის უფროსი. საბჭოს წევრობის უფლება 

აქვთ:  აკადემიურ პერსონალს, სტუდენტებს, დამსაქმებლებს, განათლების ექსპერტებს და სხვ. უნდა 

შევნიშნოთ, რომ უნივერსიტეტის საგანმანათლებლო და კვლევითი საქმიანობის მარეგულირებელი 

დებულებით, რომელიც დაწესებულების მიერ ელექტრონული ფორმით იყო წარმოდგენილი, 

წარმომადგენლობითი საბჭოს საქმიანობასთან დაკავშირებული  ერთერთი რეგულაცია (კერძოდ, მე-9 მუხლის 

მე-7 პუნქტი) ბუნდოვნად იყო ჩამოყალიბებული და ტოვებდა შთაბეჭდილებას, რომ წარმომადგენლობითი 

საბჭოს გადაწყვეტილებები იყო მხოლოდ სარეკომენდაციო ხასიათის. ამგვარი გარემოება წინააღმდეგობაში 

მოდიოდა ამავე დოკუმენტით წარმომადგენლობითი საბჭოსათვის განსაზღვრულ უფლებამოსილებასთან 

საგანმანათლებლო პროგრამების დამტკიცების თაობაზე. თუმცა, ექსპერტების მოთხოვნის საფუძველზე, 

უნივერსიტეტმა წარმოადგინა აღნიშნული დოკუმენტის დამტკიცების მიზნით გამოცემული რექტორის 

ბრძანების დედანი, სადაც ზემოაღნიშნული რეგულაცია კორექტულად იყო წარმოდგენილი.  

 

ამრიგად, უნივერსიტეტის მართვის ორგანოებში პერსონალის მიერ თანამდებობების დაკავება ხორციელდება 

არა არჩევნების, არამედ რექტორის მიერ დანიშვნის გზით. იმის გათვალისწინებით, რომ უნივერსიტეტი 

კერძო სამართლის იურიდიული პირია, აღნიშნული რეგულაცია კანონთან შესაბამისია. პარტნიორთა საერთო 

კრების წარმომადგენლებთან და რექტორთან  ინტერვიუს შედეგად გამოიკვეთა, რომ პერსონალის დანიშვნა 

მართვის ორგანოებში ხორციელდება თანამდებობით გათვალისწინებულ საკვალიფიკაციო მოთხოვნებთან 

მისი კვალიფიკაციის, გამოცდილების და პროფესიული უნარების შესაბამისობის საფუძველზე. თუმცა 

დაწესებულების მარეგულირებელ დოკუმენტებში ამჟამად დანიშვნის პროცედურები წარმოდგენილი არ 

არის. მაგრამ, აქვე უნდა აღინიშნოს, რომ 2018-2019 წლების სამოქმედო გეგმა-გრაფიკით გათვალისწინებულია 

პერსონალის მართვისა და ახალი საკადრო პოლიტიკის შემუშავება, ადამიანური რესურსების მართვის 

სამსახურის საქმიანობის გატანა აუთსორსინგზე.  პროცესი უკვე დაწყებულია, აღნიშნული სამსახური 

გატანილია აუთსოსრსინგზე (მას ახორციელებს „HR პროფესიონალთა გილდია“) და სამსახურის 

ხელმძღვანელის ინფორმაციით პერსონალის მართვისა და საკადრო პოლიტიკის ახალი ვარიანტი 

ამოქმედდება 2019 წლის სექტემბრიდან. მისი ინფორმაციით, შესაბამის დოკუმენტებში დეტალურად იქნება 

წარმოდგენილი პერსონალის მართვასთან და საკადრო პოლიტიკასთან დაკავშირებული საკითხები, მათ 

შორის პერსონალის სამსახურში მიღების წესი და პროცედურა, რაც აამაღლებს ამ პროცესების 

გამჭვირვალობისა და სამართლიანობის ხარისხს. ასევე უნდა აღინიშნოს, რომ ინტერვიუს პროცესში 

პერსონალის წარმომადგენლებმა ცალსახად დააფიქსირეს პოზიცია, რომ უნივერსიტეტის მართვის 

ორგანოებში დანიშვნა სამართლიანად ხორციელდება. ამას ადასტურებს დაწესებულების მიერ ჩატარებული 

შიდა კვლევების შედეგები, სადაც ადმინისტრაციული პერსონალი პოზიტიურად აფასებს უნივერსიტეტის 

მართვის სტილს (მათ შორის, სტუქტურული ერთეულების კოორდინირებულ საქმიანობას, ფუნქციების 

გამიჯნულობას, სხვადასხვა გადაწყვეტილებების დროულად მიღებას და სხვ.). აღსანიშნავია, რომ ამავე 

კვლევების მონაცემებით, უნივერსიტეტის ადმინისტრაციისადმი სტუდენტთა კმაყოფილების ხარისხი 

მაღალია და 5 ქულიანი შეფასების სკალით 3,88-ს შეადგენს.  სტუდენტთა 61,2% თვლის, რომ ისინი ჩართული 

არიან სასწავლო პროცესის დაგეგმვისა და განხორციელების პროცესებში და შესაბამისი გადაწყვეტილებების 

მიღება ხდება მათი მოსაზრებების გათვალისწინებით. 

უმაღლესი განათლების შესახებ საქართველოს კანონით (მუხლი 37, მუხლი 43) განსაზღვრულია უმაღლესი 

საგანმანათლებლო დაწესებულების მართვაში აკადემიური პერსონალისა და სტუდენტის მონაწილეობის 

უფლება, რაც ასახული უნდა იყოს დაწესებულების წესდებაში. ამიტომ, მიზანშეწონილად მიგვაჩნია, რომ 

უნივერსიტეტის წესდებაში შეტანილ იქნეს შესაბამისი ცვლილება, რომელიც უზრუნველყოფს აღნიშნული 

საკანონმდებლო მოთხოვნის გათვალისწინებას.   

 

უნივერსიტეტს აქვს საქმისწარმოების წესი, რომელიც შეესაბამება მოქმედ კანონმდებლობას. უნივერსიტეტში 

ასევე უზრუნველყოფილია საქართველოს მოქმედი კანონმდებლობის შესაბამისად საგანმანათლებლო 

დაწესებულებების რეესტრის წარმოება. უნივერსიტეტის მართვაში გამოიყენება თანამედროვე 

ტექნოლოგიები. დაწესებულების საქმისწარმოების წესით გათვალისწინებულია ელექტრონული 

დოკუმენტბრუნვის სისტემის გამოყენება, რომელიც, 2018-2019 წლების სამოქმედო გეგმა-გრაფიკის 

შესაბამისად, ამოქმედდება 2019 წლის სექტებრიდან. უნივერსიტეტში უზრუნველყოფილია 

საგანმანათლებლო დაწესებულებების რეესტრის წარმოება.  რეესტრში ინფორმაციის შეტანისათვის 

დადგენილი ვადები მითითებულია საგანმანათლებლო და კვლევითი საქმიანობის მარეგულირებელ 

დებულებაში და შესაბამისობაშია მოქმედ კანონმდებლობასთან. დაწესებულებას გააჩნია უნივერსიტეტის 

ბიზნესპროცესების უწყვეტობის გეგმა, რომელიც მოიცავს დაწესებულების საქმიანობის ყველა სფეროს, 

ითვალისწინებს ბიზნეს პროცესების აღდგენას კრიზისულ სიტუაციებში და უზრუნველყოფს 

უნივერსიტეტის უწყვეტ ფუნქციონირებას. 

 

უნივერსიტეტის მისიის შესაბამისად, ინტერნაციონალიზაცია წარმოადგენს დაწესებულების ერთერთ 

სტრატეგიულ პრიორიტეტს, რაც ასახულია დაწესებულების სტრატეგიული განვითარების გეგმაში. 

უნივერსიტეტს შემუშავებული აქვს ინტერნაციონალიზაციის პოლიტიკა, რომელიც მოიცავს 

ინტერნაციონალიზაციის მიზნებსა და ამოცანებს, მათი მიღწევის სტრატეგიას და წარმატების ინდიკატორებს, 

რომლის საშუალებით ყოველწლიურად განხორციელდება მიღწეული პროგრესის შეფასება.  

უნივერსიტეტის მიერ განსაზღვრული ინტერნაციონალიზაციის წარმატების ინდიკატორების მაგალითებია: 

• საერთაშორისო პარტნიორების რიცხვი და თანამშრომლობის შინაარსი;  

• გაცვლით პროგრამებში ან/და სხვა საერთაშორისო პროექტებში მონაწილე სტუდენტების რიცხვი;  

• მოწვეული უცხოელი პროფესორების რიცხვი და კმაყოფილების კვლევა;  

• აკადემიური პერსონალის განმავითარებელი საერთაშორისო აქტივობების რიცხვი, მასში ჩართული 

პროფესორების რიცხვი და კმაყოფილების კვლევა;  

• საერთაშორსიო სტუდენტების რიცხვი და ხარისხი.  

 

წარმოდგენილი ინდიკატორების გამოყენებით შესაძლებელია ადეკვატურად შეფასდეს/გაიზომოს 

უნივერსიტეტის ინტერნაციონალიზაციის პოლიტიკის წარმატების ხარისხი. 

უნივერსიტეტს შემუშავებული აქვს უცხოელი სტუდენტებისა და პერსონალის მოზიდვის მექანიზმები და 

ზრუნავს უნივერსიტეტის საქმიანობაში ინტერნაციონალიზაციის შედეგების ეფექტურად გამოყენებაზე. 

მიმდინარე ეტაპზე უნივერსიტეტს ჰყავს ოცზე მეტი პარტნიორი უცხოური უნივერსიტეტი მსოფლიოს 14 

ქვეყნიდან, არის რვა საერთაშორისო ორგანიზაციის წევრი, ჰყავს 180-ზე მეტი საერთაშორისო სტუდენტი 

მსოფლიოს ათამდე ქვეყნიდან, მოპოვებული აქვს ERASMUS+  სამი გრანტი და სხვ. 2018-2019 სასწავლო წლის 

გაზაფხულის სემესტრში ავსტრიაში, ლინცის პედაგოგიურ უნივერსიტეტში, ERASMUS+ გაცვლითი 

პროგრამით სწავლობს უნივერსიტეტის ორი სტუდენტი, ასევე გაცვლითი პროგრამით პოლონეთში, ლოძის 

უნივერსიტეტში სწავლობს სამი სტუდენტი; 2019-2020 წლის შემოდგომის სემესტრში ERASMUS+ გაცვლითი 

პროგრამის ფარგლებში დაგეგმილია ორი პროფესორის გამგზავრება ლინცის პედაგოგიურ უნივერსიტეტში 

(ავსტრია); უნივერსიტეტის მიერ ჩატარებული შიდა კვლევების მონაცემებით ადმინისტრაციის მიერ 

სამეცნიერო კვლევების ინტერნაციონალიზაციის მხარდაჭერით აკადემიური პერსონალის კმაყოფილების 

ხარისხი საკმაოდ მაღალია და 4 ქულიანი შეფასების სკალით 3,75-ს შეადგენს. ასევე მაღალია სტუდენტთა 

კმაყოფილების ხარისხი ინტერნაციონალიზაციის პროცესში მათი ჩართულობის მხარდაჭერით და 

ხუთულიანი შეფასების სკალით 3,68-ს შეადგენს. 

 

ვიზიტის შედეგები ადასტურებს, რომ დაწესებულების ხელმძღვანელობა ხელს უწყობს სტუდენტებისა და 

პერსონალის საერთაშორისო მობილობას, ერთობლივი პროექტების შემუშავება/განხორციელებას, 

საერთაშორისო კვლევებში უნივერსიტეტის ჩართულობას.  

   მტკიცებულებები/ინდიკატორები: 

უნივერსიტეტის საგანმანათლებლო და კვლევითი საქმიანობის მარეგულირებელი დებულება 

უნივერსიტეტის წესდება 

უნივერსიტეტის სტრუქტურა 

უსდ-ის სტრუქტურული ერთეულების ფუნქციები 

უსდ-ის საქმისწარმოების წესი 

ინტერნაციონალიზაციის პოლიტიკა 

ინტერვიუს შედეგები დაწესებულების პარტნიორთა საერთო კრების წარმომადგენლებთან, რექტორთან, ვიცე-

რექტორებთან, წარმომადგენლობითი საბჭოს წევრებთან,  სტრუქტურული ერთეულების ხელმძღვანელებთან, 

სასწავლო პროცესში ჩართულ პერსონალთან, სტუდენტებთან, კურსდამთავრებულებთან.  

   რეკომენდაციები: 

• მიზანშეწონილად მიგვაჩნია, რომ უნივერსიტეტის წესდებაში აისახოს უნივერსიტეტის მართვაში 

აკადემიური პერსონალისა და სტუდენტის მონაწილეობის უფლება „უმაღლესი განათლების შესახებ 

საქართველოს კანონის“ მოთხოვნათა (მუხლი 37, მუხლი 43) შესაბამისად.  

• უნივერსიტეტის მართვის ორგანოებში პერსონალის დანიშვნის პროცედურის გამჭვირვალობისა და 

სამართლიანობის ამაღლების მიზნით მიზანშეწონილად მიგვაჩნია, რომ უნივერსიტეტმა 

შეიმუშავოს პერსონალის სამსახურში მიღების წესი და პროცედურები. 

   რჩევები: 

 

   შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

2.2 ხარისხის უზრუნველყოფის შიდა მექანიზმები 

o უსდ-ში ეფექტურად ხორციელდება ხარისხის უზრუნველყოფის შიდა მექანიზმები. უსდ-ის 

ხელმძღვანელობა მუდმივად ზრუნავს ხარისხის უზრუნველყოფის ფუნქციის გაძლიერებაზე და ხელს 

უწყობს უსდ-ში ხარისხის კულტურის დამკვიდრებას. 

o უსდ-ს აქვს სტუდენტთა კონტინგენტის დაგეგმვის მექანიზმი, რომელიც თითოეულ სტუდენტს 

მისცემს ხარისხიანი განათლების მიღების შესაძლებლობას. 

  სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უნივერსიტეტის საქმიანობისა და რესურსების უწყვეტი შეფასებისა და განვითარების უზრუნველყოფის 

მიზნით უნივერსიტეტს შემუშავებული აქვს შიდა ხარისხის უზრუნველყოფის სისტემა. ამ სისტემით 

გათვალისწინებული პროცესების ადმინისტრირებას, შეფასებასა და განვითარებას უზრუნველყოფს 

უნივერსიტეტის მმართველი რგოლის სტრუქტურული ერთეული - ხარისხის უზრუნველყოფის სამსახური. 

მისი  მიზანია ხელი შეუწყოს უნივერსიტეტის ინტეგრაციას უმაღლესი განათლების საერთო ევროპულ 

სივრცეში, შეაფასოს უნივერსიტეტში მიმდინარე სასწავლო და სამეცნიერო-კვლევითი მუშაობის ხარისხი, 

უზრუნველყოს სწავლის, სწავლებისა და შეფასების თანამედროვე მეთოდების დანერგვა, შეიმუშაოს ხარისხის 

უზრუნველყოფის მექანიზმები და მათი ეფექტიანი ფუნქციონირებისათვის დანერგოს განათლების ხარისხის 

კულტურა უნივერსიტეტის საგანმანათლებლო საქმიანობაში. ამ მიზნით ხარისხის უზრუნველყოფის 

სამსახური უზრუნველყოფს კომუნიკაციას უნივერსიტეტის ყველა სტრუქტურულ ერთეულთან. მისი 

საქმიანობის ეფექტურობა უზრუნველყოფილია შესაბამისი ადამიანური, საინფორმაციო და მატერიალური 

რესურსით. შიდა ხარისხის უზრუნველყოფის მექანიზმებით გათვალისწინებულია: საგანმანათლებლო 

პროგრამის შინაარსის ანალიზი და რევიზია მოცემულ დარგში უახლესი ტენდენციების გათვალისწინებით; 

საზოგადოებისა და შრომის ბაზრის ცვალებადი საჭიროებების ანალიზი; სტუდენტების აკადემიური 

მოსწრების, პროგრამის დასრულების მაჩვენებლისა და პროგრამიდან განთესვის რაოდენობრივი მონაცემების 

ანალიზი; სწავლა-სწავლებისა და შეფასების პროცესების ეფექტურობის ანალიზი და შეფასება; 

საგანმანათლებლო პროგრამასთან მიმართებით სტუდენტთა, კურსდამთავრებულთა და სხვა 

დაინტერესებულ მხარეთა მოლოდინებისა და საჭიროებების ანალიზი; სასწავლო გარემოს, რესურსებისა და 

სტუდენტთა მხარდაჭერის სერვისების შესაბამისობის შეფასება მოცემული პროგრამის მიზნებთან. ხარისხის 

შეფასების შედეგებს უნივერსიტეტი იყენებს გამოვლენილი ხარვეზების აღმოფხვრისა და საქმიანობის 

შემდგომი განვითარებისთვის. მაგალითად, სტუდენტთა და პერსონალის კმაყოფილების კვლევის შედგების 

ანალიზზე დაფუძნებით უნივერსიტეტმა განახორციელა კონკრეტული ღონისძიება -  გაზარდა სერვისების 

განმახორციელებელი პერსონალის რაოდენობა; ასევე შიდა კვლევების საფუძველზე გამოვლენილ 

საჭიროებაზე რეაგირების შედეგს წარმოადგენს   უნივერსიტეტში კვლევითი საქმიანობის მხადამჭერი 

მექანიზმების შუშავებისა და დანერგვის ფაქტი. 

 

უნივერსიტეტს შემუშავებული აქვს პერსონალის საქმიანობის შეფასების სისტემა, აგრეთვე სტუდენტების 

აკადემიური მოსწრების მონიტორინგის მექანიზმი, რომლის შედეგებსაც იყენებს სასწავლო პროცესის 

გასაუმჯობესებლად.  

 

საქართველოს მოქმედი კანონმდებლობით უმაღლესი საგანმანათლებლო დაწესებულებისათვის, რომელიც 

წარმოადგენს კერძო სამართლის იურიდიულ პირს, არ არის განსაზღვრული ადმინისტრაციული და დამხმარე 

პერსონალის ცნებები. უნივერსიტეტის მარეგულირებელი დოკუმენტებით ასევე არ არის ნათლად გამიჯნული 

ადმინისტრაციული და დამხმარე პერსონალის ცნებები. ინტერვიუს პროცესში უნივერსიტეტის ხარისხის 

უზრუნველყოფის სამსახურის ხელმძღვანელმა დააფიქსირა, რომ ადმინისტრაციული პერსონალის ცნება 

მოიცავს პერსონალის ყველა წარმომადგენელს, ვინც ჩაბმულია უნივერსიტეტის ადმინისტრირების 

პროცესებში. შესაბამისად, უნივერსიტეტის პერსონალის შეფასების სისტემა მოიცავს  აკადემიური და 

მოწვეული პერსონალის, აგრეთვე ადმინისტრაციული პერსონალის შეფასებებს.  

პერსონალის საქმიანობის შეფასებისათვის გამოიყენა ინფორმაციის მოგროვების მეთოდი, რომელიც  

აკადემიური და მოწვეული პერსონალისათვის ითვალისწინებს  სტუდენტთა გამოკითხვის შედეგებს, 

პეროსონალის გამოკითხვის შედგებს და პროგრამის განამხორციელებელი პეროსონალის თვითშეფასების 

ანგარიშების შედეგებს, ხოლო ადმინისტრაციული პერსონალისათვის -   სტუდენტთა გამოკითხვის შედეგებს, 

წლიური საქმიანობის ანგარიშებს და პირადი ხელმძღვანელის მიერ შეფასებას. 

პერსონალის შეფასების ზემოაღნიშნული მექანიზმებისათვის გათვალისწინებულია ინდიკატორთა ფართო 

სპექტრი. მაგალითად, სტუდენტთა გამოკითხვის გზით აკადემიური და მოწვეული პერსონალის შეფასების 

მიზნით ინდიკატორად გამოყენებულია პასუხების რაოდენობის მაჩვენებლები კონკრეტულ შეკითხვებზე, 

რომლებიც დაკავშირებულია ლექტორთა დარგობრივ კომპეტენციებთან, საგამოცდო საკითხების 

შესაბამისობასთან განვლილ მასალასთან, საჭიროების შემთხვევაში ინდივიდუალური კონსულტაციების 

მიღების შესაძლებლობასთან და სხვ.  

 

აკადემიური და მოწვეული პერსონალის თვითშეფასების ანგარიშში ინდიკატორების სახით გამოყენებულია 

მაჩვენებლები, რომლებიც დაკავშირებულია ისეთ აქტივობებთან, როგორიცაა სასწავლო საკონტაქტო 

დატვირთვა, სასწავლო კურსის მომზადება, პრაქტიკის ხელმძღვანელობა, საბაკალავრო/სამაგისტრო/ 

სადოქტორო ნაშრომის ხელმძღვანელობა, სტუდენტის სასწავლო–სამეცნიერო ნაშრომის (კვლევითი პროექტის, 

სტატიის და სხვა) ხელმძღვანელობა, საზღვარგარეთ სასწავლო კურსის/საჯარო ლექციის წაკითხვა (ბოლო 5 

წლის განმავლობაში), საფაკულტეტო და საუნივერსიტეტო კომისიებში მონაწილეობა და სხვ. 

 

სტუდენტთა აკადემიური მოსწრების მონიტორინგთან დაკავშირებით უნდა აღინიშნოს, რომ დაწესებულებაში 

ვიზიტამდე უნივერსიტეტმა ერთერთი დანართის სახით წარმოადგინა „აღმოსავლეთ ევროპის უნივერსიტეტის 

2018-2019 სასწავლო წლის შემოდგომის სემესტრის სტუდენტთა აკადემიური მოსწრების მონიტორინგის 

შედეგები“, რომელშიც გრაფიკული სახით ასახულია ფაკულტეტებისა და საგანმანათლებლო პროგრამების 

მიხედვით სტუდენტთა აკადემიური მიღწევები როგორც დასკვნითი გამოცდების ისე სემესტრული 

შეფასებების მიხედვით. ინტერვიუს პროცესში ხარისხის უზრუნველყოფის სამსახურის უფროსმა აღნიშნა, რომ 

მიმდინარე ეტაპზე (ანუ ვიზიტის პერიოში) ხორციელდება შედეგების ანალიზი, რის საფუძველზეც, 

საჭიროების შემთხვევაში, დაიგეგმება და განხორციელდება  შესაბამისი ცვლილებები. 

 
საგანმანათლებლო პროგრამის განხორციელების შეფასებაში მონაწილეობენ როგორც პროგრამაში ჩართული 

პერსონალი და სტუდენტები, ისე სხვა დაინტერესებული მხარეები. უნივერსიტეტის მიერ მიწოდებული 

სერვისებისა და რესურსების განვითარების მიზნით გათვალისწინებულია მათი ხარისხის პერიოდული 

შეფასება.  

 

აღნიშნული შეფასებების შედეგების სახით  დაწესებულების ხარისხის უზრუნველყოფის სამსახურთან 

შეხვედრის დროს მითითებულ იქნა შემდეგი ცვლილებები:  

• გარემონტდა დაწესებულების სველი წერტილები; 

• გაიზარდა პერსონალის რაოდენობა სასწავლო პროცესის მართვისა და უწყვეტი განათლების 

დეპარტამენტში; 

• გაიზარდა სტუდენტთა მომსახურებაში ჩართული პერსონალის რაოდენობა ფაკულტეტების 

დეკანატებში; 

• გამდიდრდა საბიბლიოთეკო წიგნადი ფონდი; 

• გაუმჯობესდა კონსულტაციებისთვის და ინდივაიდაულური მუშაობისათვის გამოყოფილი სივრცე; 

 

უნივერსიტეტს შემუშავებული აქვს სტუდენტთა კონტინგენტის და აკადემიური პერსონალის დაგეგმვის  

მეთოდოლოგია, რომელიც უნივერსიტეტის რესურსების გათვალისწინებით უზრუნველყოფს სტუდენტების 

მიერ ხარისხიანი განათლების მიღების შესაძლებლობას.  მეთოდოლოგიით განსაზღვრულია სათანადო 

ინდიკატორები და სამიზნე ნიშნულები. მათი გამოყენებით, რექტორის ბრძანებით შექმნილი  სამუშაო ჯგუფი 

განსაზღვრავს სტუდენტთა რაოდენობას და განსახილველად წარუდგენს წარმომადგენლობით საბჭოს,  
რომელიც განხილვისა და მოსაზრებების შეჯერების შემდეგ  დასამტკიცებლად წარუდგენს უნივერსიტეტის 

რექტორს. ხარისხის შეფასების შედეგების დინამიკის ანალიზის საფუძველზე სამსახური უზრუნველყოფს 

მაკორექტირებელი ღონისძიებების გატარებას ხარისხის უზრუნველყოფის მექანიზმების გაუმჯობესების 

მიზნით. ერთერთი ამგვარი ღონისძიების სახით უნივერსიტეტის ხარისხის უზრუნველყოფის სამსახურის 

უფროსმა მიუთითა ამავე სამსახურის თანამშრომლების რაოდენობის მნიშვნელოვნად გაზრდა. მან ასევე 

აღნიშნა, რომ სხვა ცვლილებების გატარება სავარაუდოდ განხორციელდება 2019-2020 სასწავლო წლის 

დასაწყისში, როდესაც დაგროვდება ანალიზისათვის აუცილებელი მონაცემების საკმარისი რაოდენობა.   
  მტკიცებულებები/ინდიკატორები: 

უნივერსიტეტის ხარისხის უზრუნველყოფის სახელმძღვანელო; 

სტუდენტების, კურსდამთავრებულებისა და პერსონალის გამოკითხვის შედეგების ანალიზი;  

სტუდენტთა კონტინგენტის დაგეგმვის მექანიზმი, მეთოდოლოგია და სამიზნე ნიშნულები;  

სტუდენტთა, კურსდამთავრებულთა, დამსაქმებელთა გამოკითხვის შედეგების პროგრამების განვითარების 

მიზნით გამოყენების შუალედური ანგარიში; 

სტუდენტთა აკადემიური მოსწრების მონიტორინგის შედეგები; 

პერსონალის საქმიანობის შეფასებისა და კმაყოფილების კვლევის შედეგები და მათი გამოყენების ანგარიში 

პერსონალის მართვასა და განვითარებაში;  

ხარისხის უზრუნველყოფის სამსახურის დებულება 

ინტერვიუს შედეგები დაწესებულების რექტორთან, ვიცე-რექტორებთან, წარმომადგენლობითი საბჭოს 

წევრებთან,  სტრუქტურული ერთეულების ხელმძღვანელებთან, სასწავლო პროცესში ჩართულ 

პერსონალთან, სტუდენტებთან, კურსდამთავრებულებთან. 

 

  რეკომენდაციები: 

  რჩევები: 

  შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☒ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 2.3. ეთიკისა და კეთილსინდისიერების პრინციპების დაცვა 

o უსდ-ში შემუშავებულია რეგულაციები და მექანიზმები, რომლებიც უზრუნველყოფს ეთიკისა და 

კეთილსინდისიერების პრინციპების დაცვას. აღნიშნული რეგულაციები საჯაროდ ხელმისაწვდომია. 

o უსდ-ს დანერგილი აქვს პლაგიატის აღმოჩენისა და თავიდან აცილების მექანიზმები. 

o უსდ იცავს აკადემიური თავისუფლების პრინციპებს. 

  სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უნივერსიტეტს შემუშავებული აქვს ეთიკის კოდექსი, რომელიც საუნივერსიტეტო ღირებულებების, 

კანონმდებლობისა და სხვა ნორმატიული აქტების შესაბამისად, ადგენს აკადემიური, ადმინისტრაციული, 

დამხმარე პერსონალის, მასწავლებლების, მოწვეული პედაგოგებისა და სტუდენტური კონტიგენტის ქცევის 

ნორმებს და მათ შორის წამოჭრილი ეთიკური პრობლემების მოგვარების შესაძლო გზებს. იგი შემუშავდა ყველა 

დაინტერესებულ მხარესთან კონსულტაციების და აზრთა გაცვლის საფუძველზე და ასახავს პრინციპებს, 

რომლის მიხედვითაც უნდა იმოქმედონ აკადემიური, ადმინისტრაციული, დამხმარე პერსონალის 

წარმომადგენლებმა, მასწავლებლებმა, მოწვეულმა პედაგოგებმა და სტუდენტებმა. დისციპლინური 

პასუხისმგებლობის ნორმები განსაზღვრულია უნივერსიტეტის შინაგანაწესით.  აკადემიური, 

ადმინისტრაციული და დამხმარე პერსონალის წარმომადგენლის, ასევე მასწავლებლებისა და მოწვეული 

პედაგოგების მიმართ დისციპლინური პასუხისმგებლობის საკითხს წყვეტს წარმომადგენლობითი საბჭო. მისი 

დასაბუთებული გადაწყვეტილება  წერილობით უნდა ეცნობოს დაინტერესებულ პირს. სტუდენტის 

დისციპლინური პასუხისმგებლობის საკითხს წყვეტს უნივერსიტეტის რექტორის ბრძანებით 3 წლის ვადით 

შექმნილი ეთიკის კომისია, რომელის შემადგენლობაში შედიან უნივერსიტეტის აკადემიური და 

ადმინისტრაციული პერსონალის წარმომადგენლები. კომისია შეიძლება შედგებოდეს არანაკლებ 5 და 

არაუმეტეს 10 წევრისგან. კომისია საკითხს წყვეტს უნივერსიტეტის წესდების, შინაგანაწესის, დისციპლინური 

პასუხისმგებლობის ნორმების, ეთიკის კოდექსისა და „უმაღლესი განათლების შესახებ“ საქართველოს კანონის 

შესაბამისად. სტუდენტს უფლება აქვს დაესწროს თავისი საქმის განხილვას და ისარგებლოს კანონით 

გათვალისწინებული სხვა უფლებებით. უნივერსიტეტის ეთიკის კოდექსი და შინაგანაწესი განთავსებულია 

უნივერსიტეტის ვებგვერდზე და ყველასათვის ხელმისაწვდომია. ინტერვიუს პროცესში გამოიკვეთა, რომ 

სტუდენტებს აქვთ ინფორმაცია უნივერსიტეტში მოქმედი ეთიკის კოდექსისა თაობაზე. ხოლო საკითხი იმ 

კუთხით, თუ რამდენად იციან სტუდენტებმა ეთიკის კოდექსის დარღვევაზე შინაგანაწესით 

გათვალისწინებული რეაგირების მექანიზმის შესახებ, არ შეგვისწავლია, ვინაიდან სტანდარტით ამგვარი 

მოთხოვნა არ არის გათვალისწინებული.  

უნივერსიტეტს შემუშავებული აქვს უნივერსიტეტის ანტიპლაგიატის მექანიზმების დანერგვის და 

განვითარების კონცეფცია. იგი ითვალისწინებს პლაგიატის თავიდან ასაცილებლად, აგრეთვე პლაგიატის 

ფაქტის გამოსავლენად საჭირო რეგულაციებსა და მექანიზმებს. აღნიშნული კონცეფციით განსაზღვრული 

ანტიპლაგიატის პოლიტიკა მოიცავს ინფორმირებულობის, პრევენციის და პლაგიატის აღმოჩენის ეტაპებს. 

ინფორმირებულობის ეტაპი გულისხმობს იმ პირთა წრის დროულ და სწორად ინფორმირებას, რომელთა 

საქმიანობის შედეგი შეიძლება იყოს პლაგიატი. იგი გულისხმობს რიგი ღონისძიებების გატარებას, მათ შორის 

უნივერსიტეტის ყველა საგანმანათლებლო პროგრამაში აკადემიური წერის კურსის ჩართვას, რომლის 

შინაარსიც განსაკუთრებულ ყურადღებას გაამახვილებს პლაგიატის შინაარსსა და მის არასასურველ 

შედეგებზე, ასევე მისი თავიდან აცილების მექანიზმებზე, საგანმანათლებლო პროგრამის თითოეული 

კომპონენტის სილაბუსში პლაგიატის განმარტების და მისი გამოვლენის შემთხვევაში შესაბამისი სანქციების 

მითითებას და სხვ. პრევენციის ეტაპზე უნივერსიტეტი პერსონალისა და სტუდენტებისათვის შეიმუშავებს 

სპეციალურ სახელმძღვანელოებსა და ინსტრუქციებს პლაგიატის თავიდან აცილების კონკრეტული 

ღონისძიებების შესახებ. ამავე ეტაპით გათვალისწინებულია სტუდენტების გამოკითხვა სპეციალური 

კითხვარით, რათა შემოწმდეს უკუკავშირი, თუ რამდენად სწორად და სრულფასოვნად იქნა აღქმული 

მიწოდებული ინფორმაცია. გამოკითხვის შედეგების დამუშავების საფუძველზე უნივერსიტეტი 

უზრუნველყოფს ადეკვატურ რეაგირებას სასარგებლო რეკომენდაციების შემუშავების ან/და კონკრეტული 

ღონისძიებების გატარების გზით.  აღნიშნული მექანიზმის ეფექტურობას ვერ შევაფასებთ სათანადო 

მონაცემების ანალიზის გარეშე. თუმცა, ეს მექანიზმი არ არის ერთადერთი და, შესაბამისად, მისი 

ეფექტურობის მნიშვნელობა ვერ იქნება მაღალი. მითუმეტეს, რომ  უნივერსიტეტის ხარისხის 

უზრუნველყოფის სამსახურის  მიერ სტუდენტთა, კურსდამთვარებულთა და დამსაქმებელთა გამოკითხვების 

შედეგების ანალიზის საფუძველზე შემუშავებული ერთერთი რეკომენდაცია მიუთითებს პლაგიატთან 

დაკავშირებული საკითხების ცნობადობის ამაღლებაზე ორიენტირებული სემინარების, ტრენინგების და სხვა 

ღონისძიებების განხორციელების საჭიროებას.  

 

მესამე ეტაპზე - პლაგიატის აღმოჩენის ეფექტურ მექანიზმად უნივერსიტეტს მიაჩნია ისეთი ღონისძიებების 

გატარება, როგორიცაა სტუდენტების და პერსონალის სამეცნიერო-კვლევითი ნაშრომების შეფასება, 

აღნიშნული ნაშრომების ელექტრონული ბაზის შექმნა და მისი განთავსება უნივერსიტეტის ვებ-გვერდზე,   

ანტიპლაგიატის თავისუფალი წვდომის კომპიუტერული პროგრამების აქტიურად გამოყენება, 

უნივერსიტეტის მიერ პლაგიატ-დეტექტორი კომპიუტერული პროგრამის შეძენა. 

 

გამოვლენილი პლაგიატის შემთხვევების განხილვისა და შესაბამისი რეაგირების მიზნით უნივერსიტეტში 

იქმნება სპეციალური კომისია, რომელიც დაკომპლექტდება შესაბამისი დარგის სპეციალისტებით, როგორც 

უნივერსიტეტის პერსონალისგან, ასევე გარეშე პირებისგან. აღნიშნული კომისია ანგარიშვალდებულია 

უნივერსიტეტის რექტორის წინაშე.  კომისიის მუშაობის შინაარსი, ასევე პლაგიატის საქმისწარმოებასთან 

დაკავშირებული საკითხები განისაზღვრება კომისიის მუშაობის რეგლამენტით. კომისიას გამოაქვს შესაბამისი 

დასაბუთებული დასკვნა, რომელიც ეცნობება დამრღვევ პირს, ასევე იმ პირებს, რომლებიც პირდაპირ ან და 

ირიბად დაკავშირებული იყვნენ კვლევასთან. კომისია უზრუნველყოფს დამრღვევი პირის უფლებას  დაიცვას 

საკუთარი კანონიერი ინტერესები.  

 

აღსანიშნავია, 2019 წლის 9 აპრილს გაფორმებული ხელშეკრულების საფუძველზე უნივერსიტეტმა ა(ა)იპ 

„საქართველოს ბიბლიოთეკების ინტეგრირებული საინფორმაციო ქსელის კონსორციუმი 2017“-ისაგან შეიძინა 

მომსახურება, რომელიც ითვალისწინებს უნივერსიტეტისათვის ელექტრონული არქივის (რეპოზიტორიუმის) 

შექმნას, ნაშრომების ანტიპლაგიატის სისტემაში შემოწმებას და აღნიშნული ხელშეკრულებით 

გათვალისწინებული შემდგომი მომსახურების მიწოდებას.  უნივერსიტეტის პერსონალთან ინტერვიუს 

პროცესში აღინიშნა, რომ კონსორციუმში გაწევრიანებამდე სამაგისტრო ნაშრომში პლაგიატზე კონტროლი 

ევალებოდა სამაგისტრო ნაშრომის ხელმძღვანელს, ხოლო სადოქტორო დისერტაციაში - დოქტორანტის 

ხელმძღვანელსა და რეცენზენტებს. 

 

მიზანშეწონილია, რომ პლაგიატის დადასტურების კრიტერიუმი დადგენილი იყოს უნივერსიტეტის 

მარეგულირებელი დოკუმენტით და მისი განსაზღვრა არ შედიოდეს კომისიის უფლებამოსილებებში. 

მიზანშეწონილად მიგვაჩნია აგრეთვე, რომ ანტიპლაგიატის პოლიტიკით გათვალისწინებული ღონისძიებები 

დაინერგოს პრაქტიკაში. აღნიშნული ეხება, მაგალითად, დეკლარირებულ ღონისძიებას, რომელიც 

გულისხმობს ყველა საგანმანთლებლო პროგრამაში აკადემიური წერის კურსის ჩართვას, რომლის შინაარსიც 

განსაკუთრებულ ყურადღებას გაამახვილებს პლაგიატის შინაარსსა და მის არასასურველ შედეგებზე, ასევე 

მისი თავიდან აცილების მექანიზმებზე, აგრეთვე ღონისძიებას, რომელიც ითვალისწინებს  საგანმანათლებლო 

პროგრამის თითოეული კომპონენტის სილაბუსში პლაგიატის განმარტების და მისი გამოვლენის შემთხვევაში 

შესაბამისი სანქციების მითითებას. 

 

უნივერსიტეტის საგანმანათლებლო და კვლევითი საქმიანობის მარეგულირებელი დებულების 44-ე მუხლში 

„აკადემიური პერსონალის უფლებები და მოვალეობები“ დეკლარირებულია აკადემიური პერსონალის 

უფლება ჩარევის გარეშე განახორციელოს სწავლება, კვლევა, შემოქმედებითი საქმიანობა და სამეცნიერო 

ნაშრომების გამოქვეყნება, ასევე უფლება - საგანმანათლებლო პროგრამის ფარგლებში დამოუკიდებლად 

განსაზღვროს სასწავლო კურსის პროგრამების (სილაბუსების) შინაარსი, სწავლების მეთოდები და 

საშუალებები უნივერსიტეტში მოქმედირეგულციების შესაბმისად. 

 

პერსონალთან ინტერვიუს პროცესმა დაადასტურა, რომ  უნივერსიტეტის პერსონალი იცნობს და იზიარებს 

აკადემიური თავისუფლების პრინციპს.  ამაზე მეტყველებს ასევე პროგრამის განმახორციელებელი 

პერსონალის გამოკითხვის შედეგები, სადაც დებულებამ -   „უნივერსიტეტში დაცულია პროგრამის 

განმახორციელებელი პერსონალის აკადემიური თავისუფლება“  ოთხქულიანი შეფასების სკალით საკმაოდ 

მაღალი შეფასება -3,91 ქულა მიიღო. თუმცა უცხოელ სტუდენტებთან ინტერვიუმ გამოავლინა, რომ მათ მიერ 

აღნიშნული პრინციპის გაცნობისა და გაზიარების მიზნით აუცილებელია უნივერსიტეტმა დაგეგმოს და 

განახორციელოს შესაბამისი ღონისძიებები.   

  მტკიცებულებები/ინდიკატორები: 

უნივერსიტეტის საგანმანათლებლო და კვლევითი საქმიანობის მარეგულირებელი დებულება; 

ეთიკისა და ქცევის წესები და მათ დარღვევებზე რეაგირების პროცედურები;  

პლაგიატის აღმოჩენის, თავიდან აცილების, პლაგიატის შემთხვევაზე რეაგირების პროცედურები და 

მექანიზმები;  

უსდ-ის შინაგანაწესი;  

სტუდენტების, კურსდამთავრებულებისა და პერსონალის გამოკითხვის შედეგების ანალიზი; 

ინტერვიუს შედეგები დაწესებულების პერსონალთან და სტუდენტებთან. 

  რეკომენდაციები:  

• უნივერსიტეტის სტუდენტების (განსაკუთრებით, უცხოელი სტუდენტების) მიერ აკადემიური 

თავისუფლების პრინციპის გაზიარების ხარისხის ასამაღლებლად მიზანშეწონილია, რომ 

უნივერსიტეტმა დაგეგმოს და განახორციელოს შესაბამისი ღონისძიებები. 

  რჩევები: 

• მიზანშეწონილად მიგვაჩნია რომ უნივერსიტეტმა პრაქტიკულად განახორციელოს ანტიპლაგიატის 

პოლიტიკით გათვალისწინებული ღონისძიებები, როგორიცაა  ყველა საგანმანთლებლო პროგრამაში 

აკადემიური წერის კურსის ჩართვა, რომლის შინაარსიც განსაკუთრებულ ყურადღებას გაამახვილებს 

პლაგიატის შინაარსსა და მის არასასურველ შედეგებზე, ასევე მისი თავიდან აცილების მექანიზმებზე, 

აგრეთვე ღონისძიება, რომელიც ითვალისწინებს  საგანმანათლებლო პროგრამის თითოეული 

კომპონენტის სილაბუსში პლაგიატის განმარტების და მისი გამოვლენის შემთხვევაში შესაბამისი 

სანქციების მითითებას. 

  შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 

3. საგანმანათლებლო პროგრამები 

უსდ-ს აქვს პროგრამის დაგეგმვის, შემუშავების, დამტკიცების, განვითარებისა და გაუქმების პროცედურები. 

პროგრამის სწავლის შედეგები ნათლად არის ჩამოყალიბებული და შესაბამისობაშია ეროვნულ საკვალიფიკაციო 

ჩარჩოსთან. პროგრამა უზრუნველყოფს დასახული მიზნებისა და მოსალოდნელი სწავლის შედეგების მიღწევას. 

 3.1 საგანმანათლებლო პროგრამების შემუშავება და განვითარება 

უსდ-ს აქვს საგანმანათლებლო პროგრამების დაგეგმვის, შემუშავების, განხორციელებისა და განვითარების 

პოლიტიკა.  
   სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:  

უსდ-ს აქვს საგანმანათლებლო პროგრამების  დაგეგმვის, შემუშავებისა და განვითარების  

მეთოდოლოგია.რომლის ეფექტურობა ნათელია  ინტერვიუს  შედეგებით.  კერძოდ ინტერვიუების დროს 

გაირკვა, რომ პროგრამის დაგეგმვის  დროს  უსდ  ითვალისწინებს მისაღები სტუდენტების, აკადემიური, 

მოწვეული  და  ადმინისტრაციული პერსონალის  რაოდენობის თანაფარდობას;  პროგრამის  განვითარებაზე 

მუშაობს  პროგრამის  განვითარების  ჯგუფი, რომელშიც შედიან აკადემიური პერსონალის 

წარმომადგენლები და  შესაბამისი  დარგის წამყვანი სპეციალისტები. ჯგუფი იკრიბება  სემესტრში ერთხელ, 

საჭიროებისას  კი  უფრო ხშირად. 

 

პროგრამის  დაგემვასა  და განვითარებაში  მონაწილეობს  პერსონალი, სტუდენტები, დამსაქმებლები, 

კურსდამთავრებულები. ვიზიტის შედეგად გაირკვა, რომ  უსდ-ში თითოეული პროგრამის ფარგლებში 

მოქმედებს პროგრამის განვითარების ჯგუფი, რომელიც იკრიბება სემესტრში ერთხელ.  

უსდ საგანმანათლებლო პროგრამების  დაგეგმვისას ითვალისწინებს სტუდენტთა და 

კურსდამთავრებულთა გამოკითხვის შედეგებს, სტუდენტთა აკადემიური მოსწრების  მონიტორინგის 

შედეგებს,  კურსდამთავრებულებისა და  დამსაქმებლის უკუკავშირს.  აღნიშნული უკუკავშირის შედეგად 

გაიზარდა პრაქტიკული კომპონენტის როლი საგანმანათლებლო პროგრამებში  და შეიქმა სასწავლო კურსი  

აკადემიური წერა. ვიზიტის დროს გაირკვა რომ დაწესებულება პარტნიორ  საგანმანათლებლო 

დაწესებულებებთან ერთად გეგმავს   დამსაქმებელთა  მოთხოვნების  შესასწავლად   მასშტაბურ კვლევას, 

რომელსაც გამოიყენებს შესაბამისი  საგანმანათლებლო პროგრამების განვითარებისათვის. 

 

უსდ-ს შემუშავებული აქვს  პროგრამების დამტკიცების და მათში ცვლილებების  შეტანის წესი, რომლის 

თანახმადაც ცვლილებების  შეტანა  პროგრამაში შესაძლებელია  ყოველი სასწავლო პროცესის  დაწყებამდე,  

ცვლილებების მიზეზის შეიძლება იყოს სწავლების მეთოდოლოგიის  ცვლილება სასწავლო პროცესის  

გაუმჯობესების მიზნით, ასევე სტუდენტთა, კუსრსდამთავრებულთა  და  სხვა დაინტერესებულ მხარეთა  

უკუკავშირის  მონაცემები. 

 

პროგრამის შეცვლის შემთხვევაში  უსდ  ითვალისწინებს სტუდენტთა  ინტერესებს და სტუდენტს აძლევს 

პროგრამის შეუფრხებლად  დასრულების შესაძლებლობას. 

   მტკიცებულებები/ინდიკატორები: 

საგანმანათლებლო პროგრამებისდაგეგმვის, შემუშავებისადა განვითარების მეთოდოლოგია; 

შრომის ბაზრისა და დამსაქმებელთა მოთხოვნების ანალიზი;  

სტუდენტთა,კურსდამთავრებულთა, დამსაქმებელთა გამოკითხვა და შედეგების ანალიზი; 

კურსდამთავრებულთა კვლევა   

სტუდენტთააკადემიური მოსწრების მონიტორინგის შედეგები; 

ინტერვიუს  შედეგები.  

  რეკომენდაციები: 

 

  რჩევები: 

  შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☒ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

3.2 საგანმანათლებლო პროგრამის სტრუქტურა და შინაარსი  

o პროგრამის სწავლის შედეგები ნათლად არის ჩამოყალიბებული და შესაბამისობაშია უმაღლესი 

განათლების საფეხურის დონესთან და მისანიჭებელ კვალიფიკაციასთან. 

o ინდივიდუალური სასწავლო გეგმების მეშვეობით უსდ უზრუნველყოფს სტუდენტების 

განსხვავებული მოთხოვნების, საჭიროებებისა და აკადემიური მომზადების გათვალისწინებას და მათ 

შეუფერხებელ ჩართულობას საგანმანათლებლო პროცესში. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-ში  პროგრამების შემუშავებისას  ხელმძღვანელობენ კრედიტების ტრანსფერისა და დაგროვების 

ევროპული სისტემით; 

პროგრამის სწავლის შედეგები ნათლად არის ჩამოყალიბებული და შესაბამისობაშია მისანიჭებელ 

კვალიფიკაციასთან; 

 

2019 წლის იანვრიდან ძალაში შევიდა მედიცინის საგანმანათლებლო პროგრამის დარგობრივი 

მახასიათებელი, თუმცა უსდ-ს მედიცინის პროგრამა არ არის მოყვანილი შესაბამისობაში აღნიშნულ 

მახასიათებელთან.  კერძოდ უსდ-ს მიერ წარმოდგენილი მედიცინის საგანმანათლებლო პროგრამა არ არის 

ინტეგრირებული ( არც ჰორიზონტალური და არც ვერტიკალური ინტეგრაცია), ამავე დროს პროგრამა  არ 

ითვალისწინებს ინტეგრირებული სწავლებისა და შეფასების ისეთ  ძირითად  კომპონენტს, როგორიც არის ,  

ობიექტურად სტრუქტურირებული კლინიკური გამოცდა (OSCE), რომელიც   გამოიყენება კლინიკური 

კომპეტენციების ( კლინიკური  უნარ-ჩვევების)  შესაფასებლად.  თუმცა მედიცინის   პროგრამის 

ხელმძღვანელთან და   პროგრამის თანახელმძღვანელთან ინტერვიუს  დროს გაირკვა რომ   შექმნილია  

მედიცინის პროგრამის განვითარების  ჯგუფი, რომელიც მუშაობს  ახალ პროგრამაზე; 

უსდ-ში   პროგრამების  შინაარსი  და  სტრუქტურა უზრუნველყოფს მისი შემადგენელი ყველა კომპონენტის 

ლოგიკურ კავშირს; 

 

პროგრამები უზრუნველყოფენ  სტუდენტების მიერ საგანმანათლებლო  პროგრამის  არასავალდებულო 

კომპონენტის  არჩევის შესაძლებლობას; 

საგანმანათლებლო  პროგრამაში  გამოყენებული  სწავლა- სწავლების მეთოდები  (ლექციები, პრაქტიკული 

მეცადინეობები, შემთხვევის ანალიზი, როლური თამაშები, ჯგუფური მუშაობა, დებატები, გონებრივი 

იერიში, ელექტრონული სწავლება , დისკუსია )ითვალისწინებს დარგის სპეციფიკას; 

 

უსდ-ს  ვებგვერდზე გათავსებულია საგანმანათლებლო პროგრამების კატალოგი, რომელიც ემსახურება 

დაინტერესბული პირების ინფორმირებას უსდ-ს საგანმანათლებლო აქტივობების შესახებ; 

 

აღმოსავლეთ ევროპის უნივერსიტეტს აქვს ინდივიდუალური სასწავლო გეგმა, რომლის მეშვეობითაც იგი 

უზრუნველყოფს სტუდენტების განსხვავებული მოთხოვნების, საჭიროებებისა და აკადემიური მომზადების 

გათვალისწინებას. 

  მტკიცებულებები/ინდიკატორები: 

საგანმანათლებლო პროგრამები 

სილაბუსები;  

სამეცნიერო-კვლევითი კომპონენტისდაგეგმვის, განხორციელებისადაშეფასებისწესი;  

აკადემიური კალენდარი; 

საგანმანათლებლო პროგრამების კატალოგი;  

სტუდენტთა,კურსდამთავრებულთა, დამსაქმებელთაკმაყოფილებისკვლევა და შედეგების ანალიზი; 

კურსდამთავრებულთა კვლევა კარიერულ (მათ შორის, დასაქმების მაჩვენებლი მიღებული 

კვალიფიკაციის შესაბამისად) და აკადემიურ განვითარებასთან დაკავშირებით;  

სტუდენტთა აკადემიური მოსწრების მონიტორინგის შედეგები; 

ინტერვიუს  შედეგები.   

 

   რეკომენდაციები:  

• მედიცინის პროგრამა შესაბამისობაში უნდა მოვიდეს მედიცინის საგანმანათლებლო პროგრამის 

დარგობრივ მახასიათებელთან. 

 

  რჩევები: 

 

   შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 3.3 სწავლის შედეგების შეფასება 

 

უსდ-ში მოქმედებს კანონმდებლობის შესაბამისი, სწავლის შედეგების ადეკვატური, გამჭვირვალე და 

სამართლიანი შეფასების სისტემა, რომელიც ხელს უწყობს სტუდენტების აკადემიური მიღწევების 

გაუმჯობესებას.  

     სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

სწავლის შედეგების შეფასების სისტემა ითვალისწინებს დარგის სპეციფიკას, თუმცა  ნათლად არ არის 

გაწერილი ის კომპონენტები და მეთოდები, რომლებიც საშუალებას იძლევიან დადგინდეს, თუ რამდენად 

მიაღწიეს  სტუდენტებმა საგანმანათლებლო პროგრამით  გათვალიწინებულ სწავლის შედეგებს, ასევე 

მიზანშეწონილია   თვითოეული პროგრამის ფარგლებში გაიწეროს, თუ რომელი სასწავლო კურსით  

ვითარდება  სტუდენტებში პროგრამით გათვალისწინებულის სწავლის შედეგები. (კურიკულუმის  რუქა)  

თუმცა პროგრამის ხელმძღვანელებთან ინტერვიუსას  გაირკვა  რომ ისინი  აქტიურად მუშაობენ ამ 

მიმართულებით. 

შეფასების სისტემა  და შეფასებასთან  დაკავშირებული რეგულაციები  ნათლად არის გაწერილი; 

სტუდენტის შეფასებისას  გამოიყენება  გამჭვირვალე  კრიტერიუმები; 

სტუდენტი ინფორმირებულია უსდ-ში მოქმედი შეფასების სისტემისა და  მასთან დაკვშირებული 

რეგულაციების შესახებ; 

უნივერსიტეტში მოქმედებს შეფასების  გასაჩივრების სისტემა  და  სტუდენტებთან ინტერვიუსას გაირკვა, 

რომ ეს  სისტემა საკმაოდ ეფექტურად მუშაობს. 

    მტკიცებულებები/ინდიკატორები: 

სწავლისშედეგების შეფასებისსისტემადამათი ხელმისაწვდომობადაინტერესებული მხარეებისთვის; 

საგანმანათლებლო პროგრამა;  

უსდ-ისმიერ ჩატარებული სტუდენტთა გამოკითხვისშედეგები; 

ინტერვიუს შედეგები. 

    რეკომენდაციები: 

• უნდა შეიქმნას  საგანმანათლებლო პროგრამების სწავლის  შედეგების მიღწევის შეფასების  

მექანიზმები და  ასევე უნდა გაიწეროს, თუ რომელი სასწავლო კურსით  ვითარდება  სტუდენტებში 

პროგრამით გათვალისწინებული სწავლის შედეგები. 

 

   რჩევები: 

   შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 

 

4. უსდ-ის პერსონალი 

უსდ უზრუნველყოფს, რომ დაწესებულებაში დასაქმებული პერსონალი (აკადემიური/სამეცნიერო/მოწვეული/ 

ადმინისტრაციული/დამხმარე) იყოს მაღალკვალიფიციური, რათა მათ შეძლონ საგანმანათლებლო, 

კვლევითი/სამეცნიერო/შემოქმედებითი/საშემსრულებლო და ადმინისტრაციული პროცესის ეფექტურად 

წარმართვა და დაწესებულების სტრატეგიული გეგმით განსაზღვრული შედეგების მიღწევა. თავის მხრივ, 



24 

 

ადმინისტრაცია მუდმივად ზრუნავს თავისი პერსონალის პროფესიულ განვითარებასა და სამუშაო პირობების 

გაუმჯობესებაზე. 

 4.1. პერსონალის მართვა  

o უსდ-ს განსაზღვრული აქვს პერსონალის მართვის პოლიტიკა და პროცედურები, რაც 

უზრუნველყოფს საგანმანათლებლო პროცესის და სტრატეგიული გეგმით განსაზღვრული სხვა 

აქტივობების განხორციელებას. 

o უსდ უზრუნველყოფს აკადემიური/სამეცნიერო/მოწვეული/ადმინისტრაციული/დამხმარე 

პერსონალის პოზიციებზე სათანადო კვალიფიკაციის მქონე კადრების დასაქმებას. 

     სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-ს სტრუქტურაში არსებობს  ადამიანური რესურსების მართვისა და სამართლებრივი უზრუნველყოფის 

სამსახური, რომელიც თავის საქმიანობას წარმართავს  საქართველოს მოქმედი კანონმდებლობის, ასევე 

უნივერსიტეტის საქმიანობის მარეგულირებელი  შიდა დოკუმენტების შესაბამისად და   რომლის ფუნქციაა 

ადამიანური რესურსების მართვის პოლიტიკის შემუშავება, მისი განხორციელების კოორდინაცია და 

მონიტორინგი. ვიზიტის მომენტისთვის საკადრო პოლიტიკის განხორციელების ფუნქცია გადაცემული აქვს 

შპს „HR პროფესიონალთა გილდიას“. დაწესებულებას შემუშავებული აქვს დოკუმენტი - „პერსონალის 

მართვის კონცეფცია“, სადაც გაწერილია ის პროცედურები, რომლითაც   უნივერსიტეტი ხელმძღვანელობს  

როგორც ადმინისტრაციულ/დამხმარე, ასევე სამეცნიერო, აკადემიურ/მოწვეულ პერსონალთან მიმართებაში. 

დოკუმენტში გათვალისინებულია ადამიანური რესურსების მართვის ყველა ძირითადი ასპექტი, კადრის 

მოზიდვის, შენარჩუნების, პროფესიული განვითარების, მოტივაციის ზრდის და ა.შ. გათვალისწინებით. 

უნდა აღინიშნოს, რომ დოკუმენტი საჭიროებს მეტ დეტალიზაციას, სასურველია ჩაიშალოს თუ რა 

მოიაზრება თითოეულ პუნქტში, რა შესაბამისი კონკრეტული ქმედებები უნდა  განახორციელოს 

დაწესებულებამ.  ასევე მნიშვნელოვანია  სტრატეგიული გეგმით პერსონალთან მიმართებაში დაგეგმილი 

აქტივობების განხორციელებაც, რაც დადასტურდა კიდეც პერსონალის მხრიდან ინტერვიუების დროს.  შპს 

„HR პროფესიონალთა გილდიის“ წარმომადგენელმა ინტერვიუს დროს აღნიშნა, რომ დაგეგმილია და 

განხორციელდება პერსონალის სისტემატური შეფასება თანამედროვე სტანდარტების შესაბამისად 

სხვადასხვა მეთოდების გამოყენებით, რომელთა შესახებ პერსონალი წინასწარ იქნება ინფორმირებული.  

 

დაგეგმილია გზამკვლევის მომზადება, რომელშიც ზუსტად იქნება გაწერილი შეფასების პროცედურები და 

კრიტერიუმები. შესაბამისად, გამოკითხვებისა და კვლევის შედეგებზე დაყრდნობით  დაიგეგმება და 

განხორციელდება პერსონალის სხვადასხვა ფორმით წახალისება. ინტერვიუების დროს პერსონალმა 

აღნიშნა, რომ წახალისების ერთეული შემთხვევები არსებობს, თუმცა ამ ეტაპზე მას არ აქვს სისტემური 

ხასიათი.  

 

ამჟამად ხარისხის უზრუნველყოფის სამსახური  ანხორციელებს პერსონალის საქმიანობის შეფასებას 

სტუდენტთა და თვით პერსონალის გამოკითხვების, ასევე პროგრამის განამხორციელებელი პერსონალის 

თვითშეფასების და ადმინისტრაციული  სამსახურების წლიური ანგარიშების საფუძველზე, ასევე ხდება 

ადმინისტრაციული პერსონალის შეფასება პირადი ხელმძღვანელის მიერ. ახალი სასწავლო წლიდან 

დაგეგმილია თანასწორების/კოლეგების მიერ შეფასების განხორციელება. დაწესებულების 

წარმომადგენლები და სტუდენტები აღნიშნავენ ერთეულ შემთხვევებს, როდესაც შეფასების პროცესს მოყვა 

ადეკვატური ქმედებები დაწესებულების ადმინისტრაციის მხრიდან (მაგალითად მოყვანილი იქნა 

მოწვეული პერსონალის სამსახურიდან დათხოვის შემთხვევა, როდესაც ხარვეზზე მითითების და მისი ვერ 

გამოსწორების შემდეგ პედაგოგი განთავისუფლებული იქნა სამსახურიდან).  აღსანიშნავია, რომ 

სტუდენტთა და პერსონალის კმაყოფილების კვლევის შედგების ანალიზის საფუძველზე გაიზარდა 

სხვადასხვა სერვისების განმახორციელებელი პერსონალის რაოდენობა, განსაკუთარებით საფაკულტეტო 

დონეზე, ადმინისტრაციული პერსონალისთვის დაიგეგმა ტრენინგები.  

დაწესებულებას სტრატეგიული და სამოქმედო გეგმებით (2019-2026 წწ) დაგეგმილი აქვს სხვადასხვა 

მიმართულებით ტრენინგების  (მარკეტინგი, დროის მენეჯმენტი, კომუნიკაცია, საინფორმაციო 

ტექნოლოგიების გამოყენება, კონფლიქტების მართვა, სწავლების თანამედროვე მეთოდები და სხვა) ჩატარება 

როგორც ადმინისტრაციული, ასევე აკადემიური/მოწვეული პერსონალის პროფესიული განვითარების 

მიზნით. სწავლების თანამედროვე მეთოდების შესახებ ტრენინგების ჩატარების გეგმის შემუშავება (უნდა 

დაისახოს პრიორიტეტები, განისაზღვროს ჩართვის კრიტერიუმები  და ტრენინგებში  პედაგოგების 

მონაწილეობის რიგითობა)  და განხორციელება განსაკუთრებით მნიშვნელოვანია ჯანდაცვის 

მიმართულებით საგანმანათლებლო პროგრამების განხორციელებაში ჩართული პერსონალისთვის, რადგან 

მედიცინის საგანმანათლებლო პროგრამის დარგობრივი მახასიათებელი ცალსახად აყენებს 2 წელიწადში 

ერთხელ ამ ტიპის სავალდებულო მზადების  მოთხოვნას. ტრენინგის გავლა  დადასტურებული უნდა იყოს  

შესაბამისი სერტიფიკატით. ინტერვიუების დროს პერსონალმა დაასახელა უცხოელი კოლეგების მიერ 

ტრენინგების ჩატარების ერთეული შემთხვევები.  

 

პერსონალის პროფესიული ზრდის, ასევე საუკეთესო საერთაშორისო გამოცდილების გაზიარებისთვის 

უნივერსიტეტს გაფორმებული აქვს ურთიერთთანამშრომლობის ხელშეკრულებები რიგ ევროპულ 

უნივერსიტეტებთან, რომლებიც ითვალისწინებს  პერსონალის მობილობას. არსებობს ხელშეკრულება 

ERASMUS + ფარგლებში ერთეულ ინსტიტუციებთან.  მონაწილეთა შერჩევა ხორციელდება კონკურსის 

წესით, თუმცა უნდა აღინიშნოს, რომ გაცვლით პროგრამებში მონაწილეობის მაჩვენებელი ამ ეტაპზე არც ისე 

მაღალია. გაცვლითი პროგრამის ფარგლებში 2018-19 სასწ. წელს იმყოფებოდა -1 პროფესორი, მომავალ 

სასწავლო წელს უკვე შეთანხმებულია 2 პროფესორის მივლინება,  2 - შეთანხმების პროცესშია. როგორც 

ინტერვიუების დროს იქნა აღნიშნული სტრატეგიული პრიორიტეტია  პარტნიორი უნივერსიტეტების 

გამრავალფეროვნება და მეტი ადამიანის ჩართვა მობილობის პროექტებში, რაც ასახულია კიდეც 

სტრატეგიული განვითარების გეგმაში. 

 

აღმოსავლეთ ევროპის უნივერსიტეტში აკადემიური პერსონალის შერჩევა ხორციელდება ღია, გამჭვირვალე, 

საჯარო (ინფორმაცია ქვეყნდება უნივერსიტეტის  ვებ.გვერდზე და hr.ge-ზე) კონკურსის წესით 

საქართველოს მოქმედი კანონმდებლობის და „აღმოსავლეთ ევროპის უნივერსიტეტის აკადემიური 

თანამდებობების დასაკავებლად კონკურსის ჩატარების წესის“ შესაბამისად. 2015 წლიდან დაწესებულებაში 

ჩატარებულია 7 კონკურსი აკადემიური თანამდებობების დასაკავებლად.  

 

მოწვეული პერსონალის (მოწვეული სპეციალისტი - ლექტორი) შერჩევა ხდება ღია კონკურსის წესით ან მის 

გარეშე, რეკომენდაციისა და წარდგინების საფუძველზე, უნივერსიტეტში „მოწვეული სპეციალისტის - 

ლექტორის შერჩევის წესის“ შესაბამისად. ამჟამად საგანმანათლებლო პროცესში ჩართულია ორი უცხოელი 

მოწვეული პედაგოგი.  

 

ადმინისტრაციული პერსონალი  ინიშნება რექტორის ბრძანებით ხან კონკურსის საფუძველზე,    

ხანაც პირდაპირი გზით. ადმინისტრაციული პოზიციებისთვის შემუშავებულია სამუშაოთა აღწერილობები, 

რომლითაც განსაზღვრულია საკვალიფიკაციო მოთხოვნები, უფლება-მოვალეობები და 

ურთიერთდაქვემდებარება. აკადემიური თანამდებობის პირთათვის დადგენილი საკვალიფიკაციო 

მოთხოვნები შესაბამისობაშია საქართველოს კანონთან უმაღლესი განათლების შესახებ.  

როგორც ადმინისტრაციულ, ასევე აკადემიურ და მოწვეულ პერსონალთან გაფორმებულია  შრომითი 

ხელშეკრულებები კანონის მოთხოვნების გათვალისიწინებით. უნივერსიტეტში  დასაქმებულ პირთა 

პირადი საქმეებიდან ირკვევა, რომ მათი კვალიფიკაცია შესაბამისობაშია დაწესებულების მიერ დადგენილ 

საკვალიფიკაციო მოთხოვნებთან. 

 

პერსონალთან მიმართებაში უნივერსიტეტს დადგენილი აქვს შემდეგი სამიზნე ნიშნულები:     

-  პროგრამის განმახორციელებელი ძირითადი პერსონალი სასურველია შეადგენდეს  60% - ს.  

გამონაკლისები შესაძლებელია დაშვებული იქნეს იმ პროგრამებისთვის, სადაც სწავლის შედეგების 

მისაღწევად მნიშვნელოვანია  სპეციფიკური პროფესიული/პრაქტიკული ცოდნა და უნარები, ასევე  

მცირერიცხოვან ჯგუფებში სწავლების განხორციელება; 

-  აკადემიური პერსონალის არანაკლებ 30% უნდა იყოს აფილირებული აღმოსავლეთ ევროპის 

უნივერსიტეტთან; 

- პროფესორის, ასოცირებული პროფესორის და ასისტენტ-პროფესორის რაოდენობის თანაფარდობა 

სტუდენტთა რაოდენობასთან უნდა იყოს არაუმეტეს 1/20; 

- დაგეგმილია ახალი თანამშრომლების შენარჩუნების ზრდა 50 %-ით. 

 

მოცემული მომენტისთვის უნივერსიტეტს შეფასებული აქვს პერსონალის ასაკობრივი და გენდერული 

თანაფარდობის მაჩვენებლები. უნდა აღინიშნოს, რომ პერსონალის 58% ქალია. ხოლო ასაკობრივი 

თვალსაზრისით პერსონალის უმეტესობა 35-დან 45 წლამდე ასაკისაა. 

 

დაწესებულებას შემუშავებული აქვს აკადემიური პერსონალის აფილირების წესი, რომლის მიხედვით 

პროფესორი უნივერსიტეტის სახელით მონაწილეობს საზოგადოების განვითარების, ცოდნის შექმნისა და 

გავრცელების პროცესებში, ანხორციელებს საგანმანათლებლო და კვლევით საქმიანობას და მისი კვლევის 

შედეგები ეთვლება აღმოსავლეთ ევროპის უნივერსიტეტს, გარდა ამისა აქტიურად არის ჩართული 

გადაწყვეტილებების მიღების, ასევე სტუდენტებისთვის კონსულტაციების გაწევისა და 

აკადემიური/სამეცნიერო ხელმძღვანელობის პროცესებში. შესაბამისად უნივერსიტეტი დააფინანსებს მისი 

სახელით განხორციელებულ ნებისმიერ აქტივობას (კვლევა, სტატია, კონფერენციაში მონაწილეობა და ა.შ) 

გამოიყენებს წახალისების მექანიზმებს აფილირებული პერსონალის სამეცნიერო-კვლევითი დატვირთვების 

ანაზღაურების სქემის შესაბამისად.  
 

   მტკიცებულებები/ინდიკატორები: 

პერსონალის მართვის კონცეფცია 

პერსონალის საქმიანობის შეფასებისა და კმაყოფილების კვლევის შედეგები და მათი გამოყენების 

შუალედური ანგარიში პერსონალის მართვასა და განვითარებაში 

საკონკურსო დოკუმენტაცია 

პერსონალის პირადი საქმეები 

აფილირების წესი 

პერსონალთან გაფორმებული ხელშეკრულების ნიმუშები 

უცხოურ უნივერსიტეტებთან გაფორმებული ხელშეკრულებები 

ინტერვიუების შედეგები 

   რეკომენდაციები: 

• გაცვლითი პროგრამების მრავალფეროვნება ადმინისტრაციული და აკადემიური პერსონალისთვის 

• უფრო მეტი პროფესიონალური ტრენინგების უზრუნველყოფა პედაგოგებისთვის 

• შეფასების სისტემის დანერგვ 

  რჩევები: 
 

  შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 4.2. აკადემიური, სამეცნიერო და მოწვეული პერსონალის დატვირთვა 

უსდ-ის აკადემიური/სამეცნიერო და მოწვეული პერსონალის რაოდენობა და დატვირთვა უსდ-ში 

განხორციელებული საგანმანათლებლო პროგრამების/სამეცნიერო- კვლევითი/შემოქმედებითი საქმიანობისა 

და სხვა მათზე დაკისრებული ფუნქციების ადეკვატურია.  
   სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

აღმოსავლეთ ევროპის უნივერსიტეტში აკადემიური პერსონალის დატვირთვა  მოიცავს შემდეგ 

მიმართულებებს: სასწავლო, საკონსულტაციო, კვლევითი, საუნივერსიტეტო აქტივობა (გაწერილია 

ხელშეკრულებაში). უნივერსიტეტს შემუშავებული აქვს დოკუმენტი - აკადემიური თანამდებობის პირის  

ინდივიდუალური სასწავლო და სამეცნიერო-კვლევითი დატვირთვის სქემა. მასში გათვალისწინებულია 

აკადემიური, ასევე კვლევითი დატვირთვის სააათები და დატვირთვა სხვა უსდ-ში.  უნდა აღინიშნოს, რომ 

დატვირთვები ლოგიკურად არის გადანაწილებული აკადემიური პოზიციების მიხედვით, შესაბამისად 

პროფესორის თანამდებობის დაკავების შემთხვევაში პირს აქვს ვალდებულება მეტი დრო დაუთმოს კვლევას 

და შედარებით ნაკლები აკადემიურ საქმიანობას. კვლევითი ვალდებულება მცირდება ასოცირებული 

პროფესორისთვის და ყველაზე ნაკლებია ასისტენტისთვის. შესაბამისად ასოცირებულ და ასისტენტ 

პროფესორებს აქვთ უფრო მეტი დატვირთვა სწავლების პროცესში.  

 

 მოწვეული პერსონალის შემთხვევაში დოკუმენტში - მოწვეული პერსონლის ინდივიდუალური სასწავლო    

 დატვირთვების სქემა გათვალისწინებულია მხოლოდ სწავლებისთვის განკუთვნილი დრო. დოკუმენტებში   

 ასახულია  პერსონალის ყოველკვირეული დატვირთვა, მათი განახლება ხდება სემესტრულად.  პერსონალის   

 დატვირთვა არ სცილდება შრომის კანონით დადგენილ საათებს. პერსონალის დაგეგმვის მიზნით   

 უნივერსიტეტს შემუშავებული აქვს დოკუმენტი - „სტუდენტთა კონტიგენტის და აკადემიური პერსონალის   

 დაგეგმვის მეთოდოლოგია“. დოკუმენტით განსაზღვრულია, რომ პერსონალის დაგეგმვის პროცესში    

 გათვალისწინებული უნდა იყოს  მიმართულების/დარგის/ქვედარგის სპეციფიკა, სტუდენტების არსებული  

 და დაგეგმილი რაოდენობა,  აკადემიური პერსონალის რაოდენობა და საგანმანათლებლო სივრცეში  

 არსებული საუკეთესო პრაქტიკა.  პროგრამის განმახორციელებელი ძირითადი პერსონალი  

 სასურველია შეადგენდეს საერთო რაოდენობის  60%. გამონაკლისი შეიძლება იყოს  

საგანმანათლებლო პროგრამები, რომელთა სწავლის შედეგები მოითხოვს პრაქტიკული/ პროფესიული   

ცოდნისა და უნარ-ჩვევებისმქონე პროფესიონალების  ჩართვას სასწავლო პროცესში, რომელიც მცირე 

ჯგუფებში ხორციელდება. ასეთებს განეკუთვნება მაგალითად მედიცინის ერთსაფეხურიანი 

საგანმანათლებლო პროგრამა. აკადემიური პერსონალის არანაკლებ 30% უნდა იყოს აფილირებული 

აღმოსავლეთ ევროპის უნივერსიტეტთან. ამჟამად უნივერსიტეტის პერსონალის რაოდენობა და დატვირთვა 

უზრუნველყოფს საგანმანათლებლო პროგრამებით განსაზღვრული სწავლის შედეგების მიღწევას.  

 

  პერსონალის რაოდენობის დაგეგმვისას გათვალისწინებულია:  

➢ მიმართულების/დარგის/ქვედარგის სპეციფიკა 

➢ სტუდენტების არსებული რაოდენობა 

➢ სტუდენტების დაგეგმილი რაოდენობა  

➢ შესაბამისი კვალიფიკაციის მქონე აკადემიური პერსონალის რაოდენობა 

➢ პარტნიორი უნივერსიტეტების საუკეთესო პრაქტიკა 

 

ამჟამად უნივერსიტეტის 16 აკრედიტებული საგანმანათლებლო პროგრამის განხორციელებაში  ჩართული 

303 აკადემიური თანამდებობის პირიდან  53 აფილირებულია, მათ შორის 16 პროფესორია, 36 - ასოცირებული 

პროფესორი, 1 - ასისტენტ პროფესორი.  

  მტკიცებულებები/ინდიკატორები: 

მიუთითეთ კომპონენტის შესაბამისი  მტკიცებულებები/ინდიკატორები (დოკუმენტები, ინტერვიუს 

შედეგები და სხვა). 

• დატვირთვების სქემა 

• სტუდენტთა კონტიგენტისა და აკადემიური პერსონალის დაგეგმვის მეთოდოლოგია 

  რეკომენდაციები: 

 

  რჩევები: 

 

  შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☒ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 

5. Ⴑტუდენტები და მათი მხარდაჭერის ღონისძიებები 

უსდ უზრუნველყოფს სტუდენტზე ორიენტირებული გარემოს შექმნას და მათი უფლებების დაცვას; სთავაზობს 

სტუდენტებს შესაბამის სერვისებს, მათ შორის, დასაქმების ხელშეწყობის მექანიზმებს, უზრუნველყოფს 

სტუდენტების მაქსიმალურ ინფორმირებას, ახორციელებს მრავალფეროვან ღონისძიებებს და ხელს უწყობს 

სტუდენტების ჩართულობას ამ ღონისძიებებში. სტუდენტთა მხარდამჭერი ღონისძიებების გასაუმჯობესებლად 

უსდ ითვალისწინებს სტუდენტთა გამოკითხვის შედეგებს. 

5.1. სტუდენტის სტატუსის მოპოვების, ცვლილებისა და განათლების აღიარების წესი და სტუდენტთა 

უფლებები 

o უსდ-ს თითოეული საგანმანათლებლო საფეხურისათვის შემუშავებული აქვს სტუდენტის სტატუსის 

მოპოვების, შეჩერებისა და შეწყვეტის, მობილობის, კვალიფიკაციის მინიჭების, საგანმანათლებლო 

დოკუმენტის გაცემის, ასევე სწავლის პერიოდში მიღებული განათლების აღიარების წესები. 

o უსდ უზრუნველყოფს სტუდენტების უფლებებისა და კანონიერი ინტერესების დაცვას. 

 სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

აღმოსავლეთ ევროპის უნივერსიტეტს თითოეული საგანმანათლებლო საფეხურისათვის შემუშავებული 

აქვს სტუდენტის სტატუსის მოპოვების, შეჩერებისა და შეწყვეტის, მობილობის, საგანმანათლებლო 

დოკუმენტების გაცემის, ასევე სწავლის პერიოდში მიღებული განათლების აღიარების წესი. ზემოთ 

აღნიშნული დოკუმენტები წარმოდგენილი იყო დანართების სახით, აგრეთვე უსდ-ს ვებ გვერდზე 

მოიპოვება დოკუმენტი „გზამკვლევი“, (http://eeu.edu.ge/wp-content/uploads/2019/05/EEU-სტუდენტის-

გზამკვლევი.pdf) რომელიც შეიცავს ყველა ზემოთ აღნიშნულ დოკუმენტთან ერთად ყველა სახის 

ინფორმაციას რომელიც სტუდენტს შეიძლება დასჭირდეს. „გზამკვლევი“ წარმოდგენილია ორ ენაზე. 

ქართული ვერსია შიცავს ყველა ზემოთ აღნიშნულ დოკუმენტს და დამატებით დაწვრილებით 

ინფორმაციას: სტუდენტურ უფლება მოვალეობებზე, ინფორმაციას სასწავლო პროგრამებზე და ზუსტ 

კალენდარულ გრაფიკებს; სწავლების საფასურს ან საფასურის ეტაპობრივი გადახდის სისტემას; 

რეგისტრაციის პროცედურებს; ელექტრონული სასწავლო ბაზის მოხმარების მეთოდოლოგიას; 

სტუდენტური ცხოვრების პრივილეგიებს, ინფორმაცია ERASMUS+ზე, სტუდენტურ თვითმმართველობაზე 

და მრავალ სხვა სერვისებზე... „გზამკვლევი“ს ინგლისური ვერსია (http://eeu.edu.ge/wp-

http://eeu.edu.ge/wp-content/uploads/2019/06/GUIDEBOOK.pdf

content/uploads/2019/06/GUIDEBOOK.pdf )დამატებით შეიცავს ისეთი სახის ინფორმაციას როგორიცაა 

საქართველოს საზოგადოებრივი ტრანსპორტის აღწერა, მარშრუტები და სავალი ბილიკები. საქართველოში 

არსებული ყველა GSM საკომუნიკაციო სერვისი, ბანკები და ქართულ ინგლისური სიტყვების მცირედი 

ლექსიკონი.   

უნივერსიტეტის მიერ მოწოდებული უსდ-სა და სტუდენტს შორის გაფორმებული ხელშეკრულებების 

ნიმუშებზე დაყრდნობით ხელშეკრულება იცავს სტუდენტურ უფლებებს და შესაბამისობაშია საქართველოს 

კანონმდებლობასთან. 

   „უმაღლესი განათლების შესახებ“ საქართველოს კანონის მე-10 მუხლის შესაბამისად კვალიფიკაციის 

მინიჭება უმაღლესი საგანმანათლებლო დაწესებულების ძირითადი საგანმანათლებლო ერთეულის 

კომპეტენციას განეკუთვნება, თუ უმაღლეს საგანმანათლებლო დაწესებულებაში ერთზე მეტი ძირითადი 

საგანმანათლებლო ერთეულია. უნივერსიტეტის საგანმანათლებლო და კვლევითი  საქმიანობის 

მარეგულირებელი დებულებით (მუხლი 38. საგანმანათლებლო პროგრამის დასრულება, 

კურსდამთავრებულისათვის კვალიფიკაციის მინიჭება) საბაკალავრო და სამაგისტრო პროგრამების 

კურსდამთავრებულებისათვის კვალიფიკაციის მინიჭება ხორციელდება რექტორის ბრძანებით შექმნილი 

კვალიფიკაციის მიმნიჭებელი კომისიის მიერ. აღნიშნული კომისიის შემადგენლობაში შედიან შესაბამისი 

ფაკულტეტის დეკანი, სასწავლო პროცესის მართვისა და უწყეტი განათლების დეპარტამენტის უფროსი, 

შესაბამისი პროგრამის ხელმძღვანელი. უნივერსიტეტის სრუქტურით, რომელიც განსაზღვრულია 

საგანმანათლებლო და კვლევითი  საქმიანობის მარეგულირებელი დებულებით,  სასწავლო პროცესის 

მართვისა და უწყეტი განათლების დეპარტამენტი წარმოადგენს ძირითადი საგანმანათლებლო 

ერთეულისაგან განსხვავებულ სტრუქტურულ ერთეულს. შესაბამისად, ამ დეპარტამენტის უფროსის 

მონაწილეობა კვალიფიკაციის მიმნიჭებელ კომისიაში წინააღმდეგობაშია „უმაღლესი განათლების შესახებ 

საქართველოს კანონის“ ზემოთ მითითებულ მოთხოვნასთან. ამდენად, მიზანშეწონილი იქნებოდა, რომ 

უნივერსიტეტმა საბაკალავრო და სამაგისტრო პროგრამების კურსდამთავრებულებისათვის 

კვალიფიკაციის მინიჭების არსებული წესი შესაბამისობაში მოიყვანოს „უმაღლესი განათლების შესახებ“ 

საქართველოს კანონთან. 

 მტკიცებულებები/ინდიკატორები: 

გასაუბრებები: სტუდენტებთან; კურსდამთავრებულებთან. ხარისხის სამსახურთან; სტუდენტური 

თვითმმართველობასთან; სასწავლო პროცესის მართვისა და უწყვეტი განათლების დეპარტამენტთან; 

აკადემიურ პერსონალთან, მოწვეულ პერსონალთან; დეკანებთან;  

ვიზიტამდე წარმოდგენილი დანართები: 12; 13; 14; 15; 19; 20; 21; 22; 24; 25; 36; 37; 38; 39;  

წარმოდგენილი განახლებული სამოქმედო გეგმა; სტრატეგია;  

http://eeu.edu.ge  

http://eeu.edu.ge/wp-content/uploads/2019/06/GUIDEBOOK.pdf  

http://eeu.edu.ge/wp-content/uploads/2019/05/EEU-სტუდენტის-გზამკვლევი.pdf 

 

 რეკომენდაციები: 

• კვალიფიკაციის მინიჭების არსებული წესი შესაბამისობაში მოვიდეს „უმაღლესი განათლების შესახებ“ 

საქართველოს კანონთან. 

 რჩევები: 

 

 შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

http://eeu.edu.ge/wp-content/uploads/2019/06/GUIDEBOOK.pdf
http://eeu.edu.ge/
http://eeu.edu.ge/wp-content/uploads/2019/06/GUIDEBOOK.pdf

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 5.2 სტუდენტთა მხარდაჭერის ღონისძიებები 

o სასწავლო პროცესის დაგეგმვისა და აკადემიური მიღწევების გასაუმჯობესებლად უსდ-ში მოქმედებს 

საკონსულტაციო მომსახურება. 

o უსდ-ში ფუნქციონირებს კარიერული მხარდაჭერის სერვისი, სადაც სტუდენტები იღებენ შესაბამის 

კონსულტაციას და მხარდაჭერას დასაქმებასა და კარიერულ განვითარებასთან დაკავშირებით. 

o უსდ უზრუნველყოფს სტუდენტთა ინფორმირებას და მათ ჩართულობას სხვადასხვა 

საუნივერსიტეტო, ადგილობრივ და საერთაშორისო პროექტებსა და ღონისძიებებში, ასევე ხელს 

უწყობს სტუდენტური ინიციატივების მხარდაჭერას. 

o უსდ-ს გააჩნია სოციალურად მოწყვლადი სტუდენტების მხარდაჭერის, მათ შორის, ფინანსური 

მხარდაჭერის მექანიზმები. 

  სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

აღმოსავლეთ ევროპის უნივერსიტეტში, სასწავლო პროცესის დაგეგმვისა და აკადემიური მიღწევების 

გასაუმჯობესებლად მოქმედებს საკონსულტაციო მოსახურება. კონკრეტულად უსდ-ში ფუნქციონირებს 

სტუდენტური თვითმმართველობა და სასწავლო პროცესის მართვისა და უწყვეტი განათლების 

დეპარტამენტი. რაც დასტურდება როგორც უნივერსიტეტის მიერ მოწოდებული დოკუმენტაციებით: 

(კონკრეტული დანართები იხილეთ მტკიცებულებებში), აგრეთვე ვიზიტის დროს ქართველ და უცხოელ 

სტუდენტებთან, სტუდენტური თვითმმართველობის წევრებთან, კურსდამთავრებულებთან, აკადემიურ 

თუ მოწვეულ პერსონალთან შეხვედრებით და მათთან გასაუბრებით. წარმატებული ინფორმაციის 

მიღებისთვის დიდ როლს ასრულებს უნივერსიტეტის ვებ გვერდის წარმატებული ფუნქციონირება. 

სტუდენტებმა დაადასტურეს რომ ვებ გვერდი აქტიურად ახლდება რის გამოც ის მუდმივ ხმარებაშია. 

უნივერსიტეტის ვებ გვერდიდან ყოველ სტუდენტს გააჩნია წვდომა შიდა საუნივერსიტეტო პორტალთან, 

რომლიდანაც მათ შეუძლიათ მიიღონ მათთვის სასურველი ინფორმაცია, რომელიც ეხება მათ სწავლა 

განათლებას; შეფასებას; შეფასების გასაჩივრება; სალექციო მასალას (არსებობის შემთხვევაში); აგრეთვე 

შესაძლებლობა აქვთ ნახონ ინდივიდუალურად საკუთარი ფინანსური მდგომარეობა: სტიპენდიები, 

გრანტები, დავალიანება ან გადახდილი სწავლის საფასური.  

 სასწავლო პროცესის მართვისა და უწყვეტი განათლების დეპარტამენტი უზრუნველყოფს კარიერული 

მხარდაჭერის სერვისებს, და პასუხისმგებელის უზრუნველყოს სტუდენტების ინფორმირება აქტიურ ან 

დაგეგმილ ღონისძიებებთან დაკავშირებით. ინფორმაციის გაზიარება ხდება როგორც შიდა 

საუნივერსიტეტო პორტალით აგრეთვე სოციალური ქსელებით, SMS შეტყობინებებით და ვებ გვერდზე და 

უნივერსიტეტში საინფორმაციო დაფებზე განახლებადი წყაროებით, რასაც ადასტურებდნენ სტუდენტები 

ვიზიტზე გასაუბრების დროს. შესაბამისად სტუდენტები აქტიურად არიან ჩართულები სხვადასხვა 

საუნივერსიტეტო, ან კურიკულუმს ფარგლებს გარე აქტივობებში, ადგილობრივ ან და საერთაშორისო 

პროექტებსა და ღონისძიებებში. რაც უმეტესწილად ორგანიზებულია თვითონ სტუდენტური 

თვითმმართველობის მიერ. როგორც ინტერვიუებზე აღინიშნა, აგრეთვე ყოველი შემდგომი მტკიცდება 

წარმოდგენილი ბიუჯეტიდან, სტუდენტურ თვითმმარტელობას გააჩნია საკუთარი სახსრები საინტერესო 

ღონისძიებების დასაგეგმად და ჩასატარებლად. აღნიშნული ბიუჯეტი ყოველწლიურად ზრდადია რაც 

დასტურდება 2019-2021 წლების სამოქმედო გეგმით. აღნიშნული აძლევთ მათ უფრო მეტ თავისუფლებას და 

უფრო მრავლად ახალი ინიციატივების დაგეგმვის საშუალებას.  

უნივერსიტეტში ფუნქციონირებს საკმაოდ კომპლექსური სტუდენტური მატერიალური ხელშეწყობის 

სისტემა. მატერიალური ხელშეწყობა შეიძლება გაიყოს სამ ნაწილად. სოციალურად მოწყვლადი 

სტუდენტებისთვის უნივერსიტეტს გააჩნია 400 ლარიანი სტიპენდია, რომელიც ვიზიტის დროისთვის იყო 8 

სტუდენტისთვის გამოყოფილი. აგრეთვე ყოველი სტუდენტი რომლის GPA 3,5-ს ან მეტს მიაღწევს 

უნივერსიტეტის ბიუჯეტში გათვალისწინებულია 600 ლარიანი სტიპენდია. ამის გარდა უნივერსიტეტში 

არსებობს მესამე სახის ერთჯერადი წახალისების მეთოდი, იმ სტუდენტებისთვის ვინც მიაღწევს თავის 

სფეროში გარკვეულ წარმატებას - იქნება ეს სპორტი, სემინარი თუ ნებისმიერი სახის ღონისძიება ან 

აქტივობა - ფინანსდება სამოქმედო გეგმაში ნაჩვენები (სტუდენტებისათვის სტიპენდიები და სხვა ტიპის 

დაფინანსებები, სტუდენტების მხარდაჭერა და წახალისება) ბიუჯეტში გათვალისწინებული სახსრებიდან. 

სტიპენდიების და ფინანსური ხელშეწყობის ესეთი სისტემა ნამდვილად წამახალისებელია და 

უმნიშვნელოვანეს ელემენტს წარმოადგენს სტუდენტური გარემოს შესაქმნელად. ექსპერტების აზრით 

ესეთი მეთოდი ნამდვილად შეიძლება ჩაითვალოს როგორც უნივერსიტეტსი არსებული საუკეთესო 

პრაქტიკა. 

აქვე უნდა აღინიშნოს როგორც უნივერსიტეტში ექსპერტების საუკეთესო მიგნებად, უსდ-ს  

ინდივიდუალური სამოქმედო გეგმების შემუშავების მეთოდოლოგია. რაც ხელს უწყობს სტუდენტებს 

დააბალანსონ საკუთარი სწავლება და პირადი ცხოვრება კონკრეტული გარემოებებიდან გამომდინარე. 

ინდივიდუალური სასწავლო გეგმები დგინდება მჭიდრო თანამშრომლობით დეკანებთან და პროგრამის 

ხელმძღვანელებთან. უნივერსიტეტში აღინიშნება ისეთი შემთხვევები სადაც ინდივიდუალური სამოქმედო 

გეგმის შემუშავება უპირველეს ყოვლისა არის სტუდენტის კეთილდღეობაზე ორიენტირებული. 

მაგალითად: უნივერსიტეტს აქვს შემუშავებული ინდივიდუალური სასწავლო გეგმა სტუდენტისთვის 

რომელიც მოხვდა პენეტენციალურ სისტემაში და უნივერსიტეტის მხრიდან ყველა ხელშეწყობა ჰქონდა რომ 

მას დაემთავრებინა თავისი სასწავლო კომპონენტი. ყოველი ზემოთ აღნიშნული ადასტურებს 

უნივერსიტეტის მოტივაციას რომ ეს სასწავლებელი ჩაითვალოს როგორც სტუდენტებზე ორიენტირებული 

სასწავლო დაწესებულება.  

იგეგმება სტუდენტური აპლიკაციის ჩამოყალიბება რაც მხოლოდ გააუმჯობესებს ინფორმაციის გაცვლას.  

სტუდენტები აქტიურად მონაწილეობენ უნივერსიტეტის შეფასებებში. შეფასება ხდება ანონიმურად monkey 

Survey-ს პლატფორმაზე და აგრეთვე შიდა საუნივერსიტეტო ბაზაზე. აღნიშნული monkey Survey-ს ლინკი 

ეგზავნებათ კურსდამთავრებულებსაც პირად ელექტრონულ ფოსტის მისამართზეც. შეფასება ანონიმურია, 

და დანართებში წარმოდგენილი კვლევის შედეგები დადასტურდა სტუდენტებთან და 

კურსდამთავრებულებთან გასაუბრების დროს. აღნიშნულ კვლევებს მოყვება შესაბამისი ადეკვატური 

რეაგირება და ცვლილებები უნივერსიტეტში სტუდენტების და ზოგადად საუნივერსიტეტო სივრცის 

საკეთილდღეოდ. 

შიდა საუნივერსიტეტო ვებ პლატფორმა, გამოკითხვები და შეფასებები ფუნქციონირებს ორ ენაზე რაც 

ინგლისურ-ენოვანი სტუდენტების ინტეგრირებას უწყობს ხელს. ადმინისტრაციული პერსონალის 

ინგლისური ენის კვალიფიკაცია მტკიცდება უცხოენოვანი სტუდენტების მხრიდან. მათი მტკიცებით ენის 

ბარიერი არც ადმინისტრაციულ არც აკადემიურ პერსონალთან უნივერსიტეტში მათ არ ჰქონიათ. 

სტუდენტური თვითმმართველობა ღებულობს მონაწილეობას კითხვარების შემუშავებაშიც. აგრეთვე 

სტუდენტური ინტერესების დაცვაში ეთიკის საბჭოზე, სადაც სტუდენტიც შეიძლება იყოს საბჭოს წევრი.  

ერთადერთი საკითხი რაზეც სტუდენტების აზრი გაიყო ეს ეხებოდა ბეჭდური ინგლისურენოვანი 

ლიტერატურის სიმრავლეს ბიბლიოთეკაში. სტუდენტების ნაწილის თქმით, მიუხედავად არსებული დიდი 

ელექტრონული ბაზისა, ბევრი მათგანი ისურვებდა რომ ინგლისურენოვანი ლიტერატურა ბეჭდური სახით 

მრავლად იყოს წარმოდგენილი ბიბლიოთეკაში. აღნიშნულ საკითხთან დაკავშირებით რეკომენდაცია და 

უფრო დეტალური განმარტება იხილეთ 7,2 კომპონენტის საბიბლიოთეკო რესურსების ნაწილში.  

 

  მტკიცებულებები/ინდიკატორები: 

გასაუბრებები: სტუდენტებთან; კურსდამთავრებულებთან. ხარისხის სამსახურთან; სტუდენტური 

თვითმმართველობასთან; სასწავლო პროცესის მართვისა და უწყვეტი განათლების დეპარტამენტთან; 

აკადემიურ პერსონალთან, მოწვეულ პერსონალთან; დეკანებთან;  

ვიზიტამდე წარმოდგენილი დანართები: 12; 13; 14; 15; 19; 20; 21; 22; 24; 25; 36; 37; 38; 39;  

წარმოდგენილი განახლებული სამოქმედო გეგმა; სტრატეგია;  

http://eeu.edu.ge  

https://www.facebook.com/EEUniversity  

https://www.youtube.com/channel/UCp-liwKWNuR74lGg_0afm-Q  

 

http://eeu.edu.ge/
https://www.facebook.com/EEUniversity
https://www.youtube.com/channel/UCp-liwKWNuR74lGg_0afm-Q

  რეკომენდაციები: 

  რჩევები: 

 შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☒ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐არ არის შესაბამისობაში მოთხოვნებთან 

  6. კვლევა, განვითარება ან/და სხვა შემოქმედებითი საქმიანობა  

უსდ, სახისა და დარგ(ებ)ის სპეციფიკის გათვალისწინებით, ზრუნავს საკუთარი კვლევითი ფუნქციის 

გაძლიერებაზე, უზრუნველყოფს კვლევების ხელშემწყობი პირობების შექმნასა და კვლევითი საქმიანობის 

ხარისხის ამაღლებას. 

 6.1 კვლევითი საქმიანობა 

o უსდ, სახისა და დარგის სპეციფიკიდან გამომდინარე, ახორციელებს კვლევით/შემოქმედებით 

საქმიანობას. 

o სადოქტორო კვლევების ხელმძღვანელობის ეფექტურობის უზრუნველყოფა. 

o უსდ-ს აქვს დარგის სპეციფიკის შესაბამისი სადისერტაციო ნაშრომის შეფასებისა და დაცვის საჯარო, 

გამჭირვალე და სამართლიანი პროცედურები. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

 კვლევების განვითარება უსდ-ს სამოქმედო გეგმით განსაზღვრული 3 სტრატეგიული პრიორიტეტიდან 

რიგით მეორე მნიშვნელოვანი პრიორიტეტია, შესაბამისად უსდ-ს სამოქმედო გეგმით გათვალისწინებული 

აქვს ისეთი გრძელვადიანი ინიციატივები, როგორიცაა დეტალური კვლევითი სტრატეგიის შემუშავება და 

განხორციელება; ინფრასტრუქტურის განვითარება გამოყენებითი კვლევების მხარდასაჭერად,  კვლევითი 

კულტურის დანერგვა;  კვლევითი პროდუქტიულობის ზრდა. დასახელებული 4  მიმართულებით უსდ-ის 

სამოქმედო გეგმაში გათვალისწინებულია დივერსიფიცირებული სტრატეგიული აქტივობების 

განხორციელების დეტალური გრაფიკი (იხ. სამოქმედო გეგმა, გვ 7-15).  

უსდ ახორციელებს 2 სადოქტორო პროგრამას, ხოლო სამაგისტრო და საბაკალავრო ბროგრამებში 

შესაბამისი საგანმანათლებლო საფეხურისათვის განსაზღვრული მოთხოვნების ფარგლებში 

უზრუნველყოფილია კვლევითი კომპონენტის ინტეგრირება (სამაგისტრო და საბაკალავრო ნაშრომები, 

აკადემიური წერის კურსი, თანამედროვე სწავლებისა და კვლევის მეთოდების კურსი (სადოქტორო 

პროგრამებისთვის)). სწავლებისა და კვლევის ინტეგრირების მიზნით უსდ-ს აქვს სტუდენტური, მათ შორის 

საერთაშორისო კონფერენციების ორგანიზებისა და კონფერენციის შედეგების კრებულების სახით 

პუბლიცირების ტრადიცია ( მაგ. ,,ევროინტეგრაციის აქტუალური საკითხები, 2018, ”საქართველოს 

ევროინტეგრაციის პერსპექტივები, 2016, ,,საქართველოს დემოკრატიული რესპუბლიკა და 1921 წლის 

კონსტიტუცია’’, 2013.   

უნივერსიტეტის მიერ მხარდაჭერილი სამეცნიერო საქმიანობიდან სტუდენტური საერთაშორისო 

კონფერენციების გარდა, ძირითადად აღსანიშნავია ევროკავშირის საგრანტო კონკურსებში მოპოვებული 

გრანტების საფუძველზე სტუდენტებისა და პერსონალის მობილობა უცხოეთში, სამეცნიერო-სასწავლო 

ლიტერატურის მთარგმნელობითი საქმიანობის ხელშეწყობის მიზნით აშშ საელჩოს დაფინანსებული 

საგრანტო პროექტების განხორციელება და სახელმძღვანელოების გამოცემა, სამეცნიერო საგრანტო 

პროექტებში, სამეცნიერო კონფერენციებსა და სემინარებში პერსონალის ჩართულობის უზრუნველყოფა, 

მონოგრაფიებისა და სახელმძღვანელოების გამოცემის მხარდაჭერა, დასრულებული და ინიცირებული მ/შ 

უცხოური საგრანტო პროექტები (იხ. დანართი 5, 40, 45 და ვიზიტის მსვლელობისას წარმოდგენილი 

სამეცნიერო საქმიანობის ამსახველი შეჯამებული მონაცემები სხვა). თუმცა, მნიშვნელოვანია, რომ 

გაიზარდოს  საერთაშორისო ასპარეზზეც სხვადასხვა სამეცნიერო-კვლევით აქტივობაში სტუდენტებისა და 

პერსონალის მხარდაჭერა უნივერსიტეტის მიერ (მაგ. კვლევითი სტიპენდიების მხარდაჭერა 

დოქტორანტებისთვის). 

უნივერსიტეტის ოფიციალური ვებ-გვერდი ასახავს  ინფორმაციას სტუდენტური  კონფერენციის  

გამოცხადების,  ნაშრომების მიმართ მოქმედი საკონკურსო მოთხოვნების, კონკურსის პირობების შესახებ.  

მნიშვნელოვანია, რომ კონფერენციაში მონაწილეობის პირობების გარდა განსაზღვრული და 

გამოქვეყნებულია ნაშრომის აკადემიური წერის დეტალური სტანდარტი, მითითებისა და აღნიშვნის წესი, 

რომელიც ასევე  მულტიდისციპლინური ჟურნალის დაფუძნების ამოცანის განხორციელების პროცესში 

უნივერსიტეტს მნიშვნელოვნად დაეხმარება. ერთიანი აკადემიური სტანდარტის არსებობა მნიშვნელოვანი 

წინაპირობაა ასევე კვლევების კეთილსინდისიერად წარმართვისა და სამეცნიერო ნაშრომთა ერთგვაროვანი 

სტანდარტით  შესრულების უზრუნველსაყოფად.  

საკონფერენციო ნაშრომების კრებულის ფორმით, როგორც ბეჭდური, ისე ელექტრონული სახით   (კვლევის 

დამოუკიდებელ პორტალში) გამოქვეყნებით  უსდ უზრუნველყოფს კვლევის შედეგების 

ხელმისაწვდომობას, კვლევის შედეგების სასწავლო პროცესში ინტეგრირებისა და სტუდენტთა  სასწავლო 

და კვლევით საქმიანობაში ინტეგრირების ხელშეწყობის მიზანს. კონფერენციების შესახებ ინფორმაციის 

ფართო ხელმისაწვდომობის არსებობა და სტუდენტების ინდივიდუალური ინფორმირების პრაქტიკა (ელ-

ფოსტაზე სამეცნიერო აქტივობების შესახებ ინფორმაციის გაგზავნით) დადასტურდა ასევე უცხოელ და 

ქართველ სტუდენტებთან ინტერვიურების პროცესში. 

სადოქტორო ნაშრომის ხელმძღვანელის უფლება-მოვალეობები დამოუკიდებელი შიდა მარეგულირებელი 

აქტით  არ არის დადგენილი, მაგრამ ის განსაზღვრულია სადისერტაციო საბჭოსა და დოქტორანტურის 

დებულებაში. მისასალმებელია, რომ უნივერსიტეტს აქვს სადოქტორო ნაშრომის ხელმძღვანელად 

სადისერტაციო საბჭოს არაწევრი მეცნიერის მოწვევისა და ანაზღაურების შესაძლებლობა, რაც 

დოქტორანტების განცხადებით მნიშვნელოვნად ზრდის სადოქტორო პროგრამის მიმზიდველობას, ასევე 

აჩენს ახალგაზრდა სამეცნიერო კადრების სხვადასხვა სპეციალიზებული კვლევის მიმართულებით 

მოზიდვის პერსპექტივებს. სამოქმედო გეგმით გათვალისწინებულია სადოქტორო სკოლის შექმნა, რომელიც 

გააჩენს უცხოელი პროფესორების ხელმძღვანელობით კვლევების განხორციელების ხელმისაწვდომობას და 

გააძლიერებს კვლევის ინტერნაციონალიზაციის მექანიზმებს. 

უნივერსიტეტს დადგენილი აქვს პლაგიატის აღმოჩენის, თავიდან აცილების, პლაგიატის შემთხვევაზე 

რეაგირების პროცედურები და მექანიზმები (დანართი 15), რის შესახებაც უსდ-ის მიერ დაწვრილებით არიან 

ინფორმირებულნი სადოქტორო ნაშრომის ხელმძღვანელები, რამეთუ მათ სათანადოდ გააზრებული აქვთ 

აღნიშნული აქტით დადგენილი მოთხოვნების შესაბამისად, ხელმძღვანელის როლი დოქტორანტების მიერ 

კვლევის კეთილსინდისიერად წარმართვის პროცესში. მნიშვნელოვანია ასევე საბაკალავრო და სამაგისტრო 

ნაშრომის ხელმძღვანელის უფლება-მოვალეოებების მომწესრიგებელი დებულებები ცალკე აქტის სახით 

იყოს დადგენილი და მისი ეპიზოდური ასახვა არ მოხდეს სხვადასხვა მარეგულირებელ დოკუმენტებსა თუ 

კონტრაქტებში. საბაკალავრო და სამაგისტრო ნაშრომის ხელმძღვანელის უფლება-მოვალეობების ამსახველი 

რეგულაციის არსებობა ხელს შეუწყობს კვლევების კეთილსინდისიერად და აკადემიური პატიოსნების 

დაცვით წარმართვას უნივერსიტეტში, სანამ იგი უზრუნველყოფს სტრატეგიული გეგმით 

გათვალისწინებული პლაგიატის ტექნიკური დეტექტორის შესყიდვასა და დანერგვას უსდ-ის კვლევით 

სივრცეში. უსდ-ს დადენილი აქვს სამაგისტრო ნაშრომის შეფასების დეტალური კრიტერიუმები. 

მნიშვნელოვანია, რომ სამაგისტრო ნაშრომის ხელმძღვანელთა მიერ წახალისდეს სტუდენტების მიერ მეტი 

უცხოური სამეცნიერო ლიტერატურის ციტირება და დარგობრივი სამეცნიერო ბაზების გამოყენება 

სამაგისტრო ნაშრომზე მუშაობის პროცესში.  

უსდ-ის სამოქმედო გეგმაში 2019-2020 წლებისთვის გათვალისწინებულია კვლევის ეთიკის კოდექსისა და 

კვლევის ეთიკის კომიტეტის დებულების შემუშავება, პლაგიატის გამოვლენის გაუმჯობესებული სისტემის 

შემუშავება და დანერგვა. პლაგიატის პრევენციის სისტემა უსდ-ის პროფესორთა ჩართულობით ამჟამად 

ფუნქციონირებს ეროვნულ სამეცნიერო ბიბლიოთეკის მხარდაჭერით მასთან დადებული ხელშეკრულების 

საფუძველზე. პლაგიატის გამოვლენისა და რეაგირების დადასტურებული, ფორმალური პრაქტიკა უდს-ს 

ჯერ არ ჰქონია, თუმცა ინტერვიუს პროცესზე დადასტურდა აკადემიური პერსონალის მიერ ცალკეული 

სასწავლო კურსის ფარგლებში მიღებული პრევენციული ზომების გამოყენებისა და და ეპიზოდური  

რეაგირების შემთხვევების არსებობა (მაგ. შეფასების გაუქმება საგამოცდო კომპონენტის გადაბარების 

შესაძლებლობის მინიჭებით) უსდ-ის წარმომადგენელთა ინტერვიუს პროცესზე დადასტურდა, რომ 

როგორც ხელმძღვანელობა, ისე პროფესურა აცნობიერებს უსდ-ის მიერ სამეცნიერო წყაროების 

ელექტრონიზაციისა და შესაბამისი ელექტრონული ბაზის ეტაპობრივი ფორმირების აუცილებლობას, 

რომელიც აუცილებელი წინაპირობა გახდება პლაგიატის პროგრამის ფუნქციონირებისა და პლაგიატთან 

ბრძოლის შიდასაუნივერსიტეტო მექანიზმების დანერგვა-გაძლიერებისთვის. 

უსდ ცალკეული პერიოდული სამეცნიერო გამოცემების (მაგ. თანამედროვე სამართლის მიმოხილვა, 

საკონფერენციო ნაშრომების კრებულები) არსებობის მიუხედავად, გეგმავს მულტიდისციპლინური 

საერთაშორისო რეფერირებადი ჟურნალის დაფუძნებას, უცხოური სარედაქციო კოლეგიის ფორმირებას 

უკვე იდენტიფიცირებული უცხოელი პარტიორი  კოლეგების მხარდაჭერით, გარე რეცენზირების სისტემის 

ამოქმედებას. უნდა აღინიშნოს, რომ უსდ 2019-2021 წლებში გეგმავს 4 ნომრის გამოცემას, თუმცა ამ 

უმნიშვნელოვანესი და ურთულესი ამოცანის განხორციელებამდე ან/და პროცესის პარალელურად უსდ-მ 

ხელი უნდა შეუწყოს აკადემიური პერსონალისა და დოქტორანტურის სტუდენტების კვლევის შედეგების 

პუბლიცირებას და განახორციელოს მათი ნაშრომების გამოცემის მხარდაჭერა უკვე არსებულ 

საერთაშორისო სამეცნიერო ბაზებში ინტეგრირებულ სამეცნიერო ჟურნალებში. ამ მიმართულებით უნდა 

აღინიშნოს, რომ უსდ-მა უნდა წაახალისოს და მხარი დაუჭიროს მისი პერსონალის კვლევითი ნაშრომების  

საერთაშორისო რეფერირებად ჟურნალებში გამოქვეყნებას და გაზარდოს ამჟამად არსებული მაჩვენებელი. 

მნიშვნელოვანია ისიც, რომ კვლევების ინტერნაციონალიზაციის მიზნით უსდ-მ უნდა უზრუნველყოს 

ამჟამად არსებული გამოცემების სულ მცირე GOOGLE SCHOLAR სამეცნიერო ბაზაში ინტეგრირება, რაც 

გრძელვადიან პერსპექტივაში შექმნის საერთაშორისო სამეცნიერო ბაზებში (SCOPUS, WEB OF SCIENCE, 

ERIH + და სხვა) ჟურნალის ჩართვის წინაპირობას.  

უსდ-ს გაფორმებული აქვს მემორანდუმები არაერთ უცხოურ უნივერსიტეტთან, სამეცნიერო ცენტრთან და 

ასევე ეკონომიკურ აგენტებთან. უნივერსიტეტის წარმომადგენელთა განცხადებით, უსდ-ის კვლევითი 

პრიორიტეტი გამოყენებითი კვლევების მიმართულებაა. უნივერსიტეტში კვლევითი ცენტრის ბაზაზე 

დაფუძნების პროცესში მყოფი ორი კვლევითი ლაბორატორია მოემსახურება სამეცნიერო-პრაქტიკული 

ფუნქციების მქონე აქსელერატორის მეშვეობით რეალური ბიზნესის, საგანმანათლებლო საგანმანათლებლო 

დაწესებულებების, სამეცნიერო ინსტიტუტების ერთობლივი თანამშრომლობისა და ერთობლივი 

კვლევების სინქრონიზაციას, ბიზნესზე, პრაქტიკულ გამოყენებაზე ორიენტირებული სამეცნიერო 

კვლევების ინტეგრირებას დამკვეთის, შემსრულებლისა და სხვა მომხმარებლების სინქრონული 

თანამშრომლობისთვის. კვლევიტი ცენტრისა და ლაბორატორიების აღჭურვა და მათი სამოქმედო 

კონცეფციის განვითარება სამოქმედო გეგმით გათვალისწინებული აქტივობაა, რომელიც მნიშვნელოვნად 

განავითარებს გამოყენებითი კვლევის მიმართულებას. კვლევითი ლაბორატორიების ფუნქციონირების 

დაფინანსება გამოყოფილია ცალკე საბიუჯეტო კატეგორიაში, მუხლში. 

უსდ-ს სამოქმედო გეგმით განსაზღვრული აქვს დამატებითი კვლევითი პრიორიტეტების 

იდენტიფიცირების მიზანიც. ამ პერსპექტივით უმნიშვნელოვანია, რომ უნივერსიტეტმა დაამყაროს და 

გააღრმავოს თანამშრომლობა ახალ უცხოურ კვლევით ცენტრებთან ერთობლივი სამეცნიერო კვლევითი 

პროექტების განხორციელების მიზნით (საერთაშორისო კონფერენციებზე პროფესორის წარმომადგენლობის 

მხარდაჭერასთან ერთად) და უზრუნველყოს ახალგაზრდა მეცნიერთა, დოქტორანტთა ჩაბმა კვლევით 

პროექტებში კვლევითი პრიორიტეტების შესაბამისად, გაზარდოს უნივერსიტეტის თანადაფინანსებით 

განხორციელებული ეროვნული და უცხოური პროექტები. დოქტორანტთა ხელმძღვანელები ინტერვიუს 

ეტაპზე ხაზს უსვამენ დოქტორანტების ჩართულობით საგრანტო დაფინანსების შესაძლებლობის 

გამოყენების მიზანს ერთობლივი კვლევების განხორციელები მიმართულებით. უნივერსიტეტმა მკაფიოდ 

და რეალისტურად უნდა განსაზღვროს კვლევითი პრიორიტეტები სასწავლებლის კვლევითი რესურსის, 

კვლევის მხარდაჭერის შესაძლებლობებისა და კვლევითი საქმიანობის მასშტაბის შესაბამისად. 

ახლადდანერგილი საგრანტო დაფინანსების სისტემური მექანიზმით იგეგმება საგრანტო პროექტების ზრდა 

30%ით (2020 წლისთვის) 50 %-ით (2021 წლისთვის). სამეცნიერო კვლევების დივერსიფიცირებული 

მიმართულებებით უნივერსიტეტს დეტალურად აქვს დადგენილი სამიზნე ნიშნულები ცალკეულ 

სამეცნიერო აქტივობის ნაწილში (იხ. სამოქმედო გეგმა). ზემოაღნიშნული ნიშნულების მიღწევისათვის 

აუცილებელია სამეცნიერო-კვლევითი აქტივობების დივერსიფიცირება ეროვნულ და საერთაშორისო 

ასპარეზზე, რომელიც მრავალმხრივი კვლევითი  აქტივობის ინიცირების წინაპირობა გახდება. 

 მტკიცებულებები/ინდიკატორები: 

• სამოქმედო გეგმა, სტრატეგია 

• ბიუჯეტი კვლევითი საქმიანობის დაფინანსების ნაწილში; 

• ანგარიშები სამეცნიერო აქტივობების შესახებ 

• აკადემიური პერსონალის სამეცნიერო აქტივობის მაჩვენებლები; 

• მემორანდუმები უცხოურ უსდ-ებთან 

• ინტერვიუს შედეგები 

• მიმდინარე და/ან დაგეგმილი სამეცნიერო კვლევითი/შემოქმედებითი საქმიანობის პროექტების 

მოკლე აღწერები და სხვა 

 რეკომენდაციები:         

• გაზარდოს  ახლად იდენტიფიცირებული კვლევითი პრიორიტეტების შესაბამისად კვლევით 

პროექტებში ახალგაზრდა მეცნიერთა ჩართულობის მასშტაბი.  

• უზრუნველყოს  სამეცნიერო საქმიანობის დივერსიფიცირება როგორც შიდასაუნივერსიტეტო, ისე 

საერთაშორისო ასპარეზზეც სხვადასხვა სამეცნიერო-კვლევით აქტივობაში სტუდენტებისა და 

პერსონალის მხარდაჭერის მიმართულებით . 

• სამეცნიერო ჟურნალის დაფუძნებისა და განვითარების კვალდაკვალ ხელი შეუწყვეთ აკადემიური 

პერსონალისა და დოქტორანტურის სტუდენტების კვლევის შედეგების პუბლიცირებას უკვე 

არსებულ საერთაშორისო სამეცნიერო ბაზებში ინტეგრირებულ, საერთაშორისო რეფერირებად  

სამეცნიერო ჟურნალებში. 

• კვლევების ინტერნაციონალიზაციის მიზნით  იზრუნოს სამეცნიერო ჟურნალში გამოქვეყნებული 

პუბლიკაციების google scholar-ის სამეცნიერო ბაზაში ინდექსირებაზე და სამომავლოდ შექმნას 

პირობები პერიოდული გამოცემის საერთაშორისო სამეცნიერო ბაზებში ჩართვის მიზნით.  
 

 რჩევები: 

• უსდ-მ დაადგინოს სამეცნიერო ნაშრომის, საბაკალავრო/სამაგისტრო  ნაშრომის ხელმძღვანელის 

უფლება-მოვალეობებისა და სამეცნიერო ხელმძღვანელობის პროცედურის მომწესრიგებელი შიდა 

აქტი.   

• უსდ-მ ეტაპობრივად უზრუნველყოს სამეცნიერო საბიბლიოთეკო წყაროების ელექტრონიზაციისა 

და შესაბამისი ელექტრონული ბაზის ფორმირება, რომელიც აუცილებელი წინაპირობა გახდება 

პლაგიატის პროგრამის ფუნქციონირებისა და პლაგიატთან ბრძოლის შიდასაუნივერსიტეტო 

მექანიზმების გაძლიერებისთვის. 

 შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐არ არის შესაბამისობაში მოთხოვნებთან 

 6.2. კვლევის მხარდაჭერა და ინტერნაციონალიზაცია 

o უსდ-ს გააჩნია კვლევის, განვითარებისა და სახელოვნებო-შემოქმედებითი საქმიანობის მხარდაჭერის 

ეფექტური სისტემა. 

o ახალი კადრების მოზიდვა და ჩართვა კვლევით/სახელოვნებო საქმიანობაში. 

o უსდ ზრუნავს კვლევითი/განვითარების/ შემოქმედებითი საქმიანობის ინტერნაციონალიზაციაზე. 

 სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ ინტერვიუზე მოყვანილი ინფორმაციის შესაბამისად, ატარებს პერსონალის პროფესიული 

გაძლიერების ხელშეწყობის მიზნით სხვადასხვა შინაარსის ტრენინგებს - სწავლების მეთოდოლოგიაში, 

სილაბუსის შედგენის მეთოდიკაში და ა.შ. სწავლების მეთოდოლოგიაში იგეგმება მეტად რეგულარული 

ხასიათის ტრენინგები პარტნიორი უცხოელი პროფესორის (იან ბოემი) ჩართულობით. აღნიშნული 

ინფორმაცია დადასტურდა არაერთი ინტერვიუს პროცესში. სასურველია გაიზარდოს პროფესორთა 

მომზადება  უცხოენოვანი სამეცნიერო ბაზების გამოყენების სწავლებისა და საერთაშორისო რეფერირებადი 

ჟურნალებისთვის პუბლიკაციების მომზადების მიმართულებით. უსდ გეგმავს უცხოურ უსდ-თან 

ერთობლივი სამაგისტრო პროგრამების დანერგვას, რაც დღის წესრიგში აყენებს პერსონალის უცხო ენაში 

მომზადების კურსების შეთავაზების საჭიროებას. ეროვნულ სამეცნიერო ბიბლიოთეკასთან კონსორციუმის 

ფარგლებში თანამშრომლობის შედეგად, პერსონალისათვის ხელმისაწვდომია საერთაშორისო სამეცნიერო 

ბაზებით სარგებლობა. ამ მიმართულებით კვლევის ხელშეწყობისათვის აუცილებელია ასევე 

უნივერსიტეტის ბიბლიოთეკის უცხოენოვანი წიგნადი ფონდით აღჭურვა.   

უსდ-ში ფუნქციონირებს ახლადდაარსებული სამეცნიერო კვლევებისა და სტრატეგიული განვითარების 

სამსახური, რომელიც ინტერვიუზე მოყვანილი ინფორმაციით რამდენიმე თვეა შეიქმნა და გამიზნულია 

უნივერსიტეტში კვლევითი საქმიანობის მხარდაჭრისათვის. ცენტრს საერთო კოორდინაციას გაუწევს ვიცე 

რექტორი სამეცნიერო საკითხებში, რომელიც სამსახურის შექმნამდეც ახორციელებდა უნივერსიტეტის 

მასშტაბით სამეცნიერო საქმიანობის კოორდინაციას.  

სამეცნიერო კვლევებისა და სტრატეგიული განვითარების სამსახურის წარმომადგენლებს სწორად აქვთ 

გააზრებული უნივერსიტეტის სტრატეგიული მიმართულების - კვლევის მხარდაჭერის სფეროში 

განსახორციელებელი ამოცანები უნივერსიტეტის მისიის ჭრილში. სამსახურის წარმომადგენლების  

შეფასებით მათი საქმიანობა დაემყარა უნივერსიტეტის არსებული კვლევითი პოტენციალის და აქამდე 

მიღწეული შედეგების ანალიზს, რაც მათ შესაძლებლობას მისცემს რეალისტურად დაგეგმონ  შემდგომი 

ნაბიჯები პროფესორებისა და ახალგაზრდა მეცნიერების მხარდაჭერის, მეტად დივერსიფიცირებული 

სამეცნიერო აქტივობების ორგანიზებისა და სამეცნიერო პროექტების განხორციელებისათვის საგრანტო 

დაფინანსების სისტემის ფორმირებისა ან გარე დაფინანსების მოძიების მიმართულებით.  

კვლევის მხარდაჭერის მიზნებისათვის მნიშვნელოვანია აღინიშნოს სამეცნიერო აქტივობების დაფინანსების 

მზარდი დინამიკა, რომელიც გათვალისწინებულია უნივერსიტეტის ბიუჯეტში (7%-ანი ზრდა 

ყოველწლიურად). სამეცნიერო საქმიანობის მხარდაჭერის თვალსაზრისით მნიშვნელოვანია, რომ ბიუჯეტში 

დივერსიფიცირებულია სხვადასხვა სამეცნიერო აქტივობის დაფინანსებისთვის აუცილებელი შესატყვისი 

საბიუჯეტო კატეგორია, მუხლი (სამეცნიერო ნაშრომების გამოცემა, კვლევითი ლაბორატორიები და ა.შ.). 

უნივერსიტეტმა ახლახანს დანერგა პერსონალისა და სტუდენტების საგრანტო  და სამეცნიერო საქმიანობის 

დაფინანსების სისტემა (სამეცნიერო საქმიანობის დაფინანსების წესი, სტუდენტური პროექტების 

დაფინანსების წესი დანართი 43), რომელიც ჯერ დანერგილი არ არის, მაგრამ ქმნის რეგულარული 

კვლევითი საქმიანობის მხარდაჭერის სისტემურ და მდგრად საფუძველს. საგრანტო დაფინანსების ახალი 

წესის საფუძველზე ჯერ სამეცნიერო პროექტები არ დაფინანსებულა, მაგრამ სამეცნიერო პერსონალი, 

სტუდენტები, მ/შ დოქტორანტურის სტუდენტები ინფორმირებულები არიან აღნიშნულ შესაძლებლობებზე. 

ამასთან საგრანტო დაფინანსება ხელმისაწვდომი იქნება არა მხოლოდ აკადემიური პერსონალისთვის, 

არამედ მოწვეული სპეციალისტებისთვის. მნიშვნელოვანია, სამეცნიერო კვლევებისა და 

ინტერნაციონალიზაციის სამსახურმა უზრუნველყოს საგრანტო პროექტების შემუშავების ფორმალურ-

შინაარსობრივ მოთხოვნებზე, გარე საგრანტო დაფინანსების მოძიების შესაძლებლობებზე სტუდენტებისა 

და სამეცნიერო პერსონალის რეგულარული ინფორმირება და მომზადება სისტემატური ტრენინგების 

ფორმით.  

აუცილებელია უნივერსიტეტმა განავითაროს გარე საგრანტო დაფინანსების მოპოვების ეფექტიანი სისტემაც 

თანადაფინანსების ხელშეწყობის გზით. საგრანტო დაფინანსების მოძიება და ერთობლივი კვლევითი 

პროექტების  განხორციელებაში მონაწილეობა უნივერსიტეტმა  პრაქტიკულად უნდა დანერგოს და 

გამოიყენოს სამეცნიერო პერსონალის სამეცნიერო აქტივობის შეფასების ერთ-ერთ მთავარ ინდიკატორად.  

მართალია, საგრანტო დაფინანსების ახალი წესი ჯერ  პრაქტიკულად არ ამოქმედებულა, მაგრამ იგი 

უზრუნველყოფს აკადემიურ სივრცეში  სამეცნიერო პროექტების განხილვისა და დაფინანსების სამართლიან, 

საჯარო და გამჭვირვალე პროცედურების უზრუნველსაყოფად აუცილებელ იურიდიულ საფუძველს. 

საგრანტო დაფინანსების წესი ემყარება საგრანტო დაფინანსების მინიჭების ერთგვაროვან კრიტერიუმებს და 

გამჭირვალე საკონკურსო პირობებს. საგრანტო დაფინანსების მექანიზმის დანერგვა აღნიშნული წესის 

მიღებამდე სამეცნიერო საქმიანობისა და პროექტების დაფინანსების ეპიზოდურ და არასისტემურ 

ინსტიტუციურ ისტორიას თანმიმდევრულ, რეგულარულ და სისტემურ ხასიათს მიანიჭებს. 

სამოქმედო გეგმით გათვალისწინებული საერთაშორისო რეფერირებადი სამეცნიერო ჟურნალის 

დაფუძნების მიზანი აუცილებლად დღის წესრიგში დააყენებს რეცენზირების პროცედურის შემუშავების 

საჭიროებას,  ავტორთათვის სახელმძღვანელო პრინციპებისა და ჟურნალის ეთიკის ნორმების დადგენას. ამ 

თვალსაზრისით, ჟურნალის საერთაშორისო კონტექსტის შენარჩუნების მიზნით აუცილებელია  

უნივერსიტეტმა ხელი შეუწყოს უცხოელი ავტორების მიერ ჟურნალში პუბლიკაციის შესაძლებლობების 

ზრდას,  ასევე წაახალისოს დასავლეთევროპულ ენებზე არსებული უახლესი სამეცნიერო ლიტერატურის 

ციტირების სათანადო მაჩვენებელის მიღწევა სტატიების გამომქვეყნებელი ავტორების მიერ. . 

ქართულენოვან და რუსულენოვან წყაროებთან ერთად მნიშვნელოვანია უნივერსიტეტის პროფესორები 

მაღალი ხარისხით ციტირებდნენ ჟურნალის პროფილურ დარგებში გამოცემულ უახლეს 

დასავლეთევროპულ ენაზე გამოცემულ სამეცნიერო ლიტერატურას, რაც გახდება მნიშვნელოვანი 

წინაპირობა ჟურნალის საერთაშორისო სამეცნიერო ბაზებში ჩართვისა და პროფესორთა ციტირების 

ინდექსის ზრდისა.  

უსდ-მ უნდა იზრუნოს ახალგაზრდა მეცნიერების მოზიდვაზე, სამოქმედო გეგმით გათვალისწინებული 

კვლევითი პრიორიტეტების იდენტიფიცირების კვლადაკვალ.  საგრანტო დაფინანსების მოპოვება 

შესაძლებელია არა მხოლოდ საერთაშორისო სამეცნიერო ფონდებიდან, არამედ ეროვნული სამეცნიერო 

ფონდებიდანაც (მაგ, რუსთაველის სამეცნიერო ფონდი).  

სამეცნიერო კვლევითმა ცენტრმა უნდა გაზარდოს პროფესორ-მასწავლებელთა, ახალგაზრდა მეცნიერთა 

ტექნიკური და ინსტიტუციური მხარდაჭერა შიდა ან/და გარე საგრანტო დაფინანსების მოპოვების მიზნით 

სამეცნიერო პროექტების შემუშავების, მათ შესახებ ინფორმაციის აკუმულირებისა და გავრცელების 

მიმართულებით. 

კვლევების ინტერნაციონალიზაციისთვის მყარ საფუძველს ქმნის უნივერსიტეტის ფართო საერთაშორისო 

კავშირები უცხოურ უნივერსიტეტებთან (გერმანია, ბრიტანეთი, ა.შ.), რაც მემორანდუმებისა და 

განხორციელებული საერთაშორისო თანამშრომლობის ისტორიით დასტურდება. კვლევების 

ინერნაციონალიზაციას მნიშვნელოვნად შეუწყობს ხელს სადოქტორო სკოლის დაფუძნება და უცხოელი 

ხელმძღვანელების ჩართვა სადოქტორო პროგრამის განხორციელებაში, რომელიც უნივერსიტეტის 

სამოქმედო გეგმის ერთ-ერთი პრიორიტეტული მიმართულების სახით არის განსაზღვრული. 

 მტკიცებულებები/ინდიკატორები: 

• აკადემიური პერსონალის სამეცნიერო აქტივობის მაჩვენებლები; 

• ბიუჯეტი კვლევითი საქმიანობის დაფინანსების ნაწილში; 

• სამეცნიერო ანგარიშები  

• მემორანდუმები უცხოურ უსდ-თან 

• ინტერვიუს შედეგები 

• მიმდინარე და/ან დაგეგმილი სამეცნიერო კვლევითი/შემოქმედებითი საქმიანობის პროექტების 

მოკლე აღწერები და სხვა 

 

 რეკომენდაციები: 

• უსდ-ში ახლადშექმნილმა სამეცნიერო კვლევებისა და სტრატეგიული განვითარების სამსახურმა 

უზრუნველყოს პროფესორ-მასწავლებელთა, ახალგაზრდა მეცნიერთა ტექნიკური და 

ინსტიტუციური მხარდაჭერა შიდა ან/და გარე საგრანტო დაფინანსების მოპოვების მიზნით 

სამეცნიერო პროექტების შემუშავების სწავლების, მათ შესახებ ინფორმაციის აკუმულირებისა და 

გავრცელების მიმართულებით. 

• მრავალდარგობრივი საერთაშორისო რეფერირებადი ჟურნალის  დაფუძნების შემდეგ  დაადგინოს 

სტატიათა რეცენზირების პროცედურა, ავტორთათვის სახელმძღვანელო პრინციპები, ეთიკის 

წესები და მოიზიდოს უცხოელი ავტორები ჟურნალის საერთაშორისო კონტექსტის 

უზრუნველსაყოფად.   

• კვლევის ხელშეწყობისათვის აუცილებელია ასევე უნივერსიტეტის ბიბლიოთეკის უცხოენოვანი 

წიგნადი ფონდით აღჭურვა.   
 

 რჩევები: 

• უსდ-მ გაზარდოს პროფესორ-მასწავლებელთა მომზადების/ჩართულობის მასშტაბი და 

პერიოდულობა სწავლების მეთოდოლოგიისა და კვლევის უნარების განმავითარებელ 

ღონისძიებებში, მათ შორის სასურველია უცხო ენის მომზადების  კურსების შეთავაზება  

პერსონალისათვის  ერთობლივი სამაგისტრო პროგრამების დანერგვის პროცესის პარალელურად. 

• სამეცნიერო ჟურნალის საერთაშორისო სამეცნიერო ბაზებში ჩართვისათვის სათანადო პირობების 

მომზადების მიზნით, ხელი შეუწყოს სამეცნიერო ჟურნალში ქართველი ავტორების 

პუბლიკაციებში  დასავლეთევროპულ ენებზე არსებული უახლესი ლიტერატურის ციტირების  

მაჩვენებელის ზრდას, რათა ქართულენოვან და რუსულენოვან წყაროებთან ერთად პროფესორები 

ციტირებდნენ ჟურნალის პროფილურ დარგებში გამოცემულ უახლეს დასავლეთევროპულ ენაზე 

ხელმისაწვდომ სამეცნიერო ლიტერატურას.  ამ მიმართულებით წაახალისოს სამეცნიერო ბაზების 

გამოყენება მკვლევართა მიერ.  
 

 შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐არ არის შესაბამისობაში მოთხოვნებთან 

 6.3. კვლევითი საქმიანობის შეფასება  

უსდ-ს გააჩნია კვლევითი/შემოქმედებითი საქმიანობის ხარისხის, სამეცნიერო-კვლევითი ერთეულებისა და 

აკადემიური/სამეცნიერო პერსონალის სამეცნიერო პროდუქტიულობის შეფასებისა და ანალიზის სისტემა. 

 სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-მ დაადგინა  სამეცნიერო აქტივობისა და კვლევის ეფექტიანობის შეფასების განმსაზღვრელი და 

წახალისების ერთგვაროვანი კრიტერიუმები (საერთაშორისო ან ადგილობრივ რეფერირებად ჟურნალში 

კვლევის გამოქვეყნება, საგრანტო პროექტის შემუშვება, წარდგენა, ხელმძღვანელობა, კონფერენციის 

ორგანიზება, კრებულის გამოცემა და სხვა)  (იხ. აფილირების წესის დანართი #2), რომელიც უზრუნველყოფს 

წახალისების შესაძლებლობებისადმი თანაბარი წვდომის შესაძლებლობას.  სამეცნიერო აქტივობის 

შეფასებისა და წახალისების ეფექტიანი სისტემისთვის აუცილებელია  შესაბამისი მარეგულირებელი წესი  

სრულად გაზიარებული იყოს სამეცნიერო საზოგადოების მიერ.  

უნივერსიტეტს აქვს პროფესორ-მასწავლებელთა სამეცნიერო საქმიანობისა და სტუდენტთა სამეცნიერო 

კვლევის წახალისების პრაქტიკა, თუმცა აღნიშნულის მარეგულირებელი ერთგვაროვანი აქტის მიღებით და 

წახალისების განმსაზღვრელი ერთგვაროვანი კრიტერიუმების დადგენით უნივერსიტეტი ხელს შეუწყობს 

სამეცნიერო პროდუქტიულობის შეფასების ერთგვაროვანი და მდგრადი ინსტიტუციური  სისტემის 

ჩამოყალიბებას. 

სამეცნიერო პროდუქტიულობის შეფასების ისეთი ინდიკატორები, რომლებიც ორიენტირებულია 

საერთაშორისო რეფერირებად ჟურნალებში კვლევითი ნაშრომების გამოქვეყნების, ახალგაზრდა მეცნიერთა 

და სტუდენტთა სამეცნიერი პროექტების ინიცირებისა და ხელმძღვანელობის, მათ სამეცნიერო-კვლევით 

საქმიანობაში, უცხოურ კვლევით ან საგანმანათლებლო ცენტრთან ერთობლივი კვლევითი პროექტის 

განხორციელებაში მონაწილეობის, ინტერდისციპლინური კვლევის სფეროების განვითარების 

წახალისებაზე, ხელს შეუწყობს უნივერსიტეტს კვლევითი სტრატეგიის თანმიმდევრულ და გრძელვადიანი 

განვითარების პროცეში.   

 მტკიცებულებები/ინდიკატორები: 

• ბიუჯეტი კვლევითი საქმიანობის დაფინანსების ნაწილში; 

• სამეცნიერო ანგარიში მე-6 სტანდარტთან მიმართებით; 

• აკადემიური პერსონალის სამეცნიერო აქტივობის მაჩვენებლები; 

• პერსონალის სამეცნიერო პროდუქტიულობის შეფასების სისტემა. 

 რეკომენდაციები: 

 უსდ-მ უზრუნველყოს სამეცნიერო პროდუქტიულობის შეფასების ერთგვაროვანი კრიტერიუმების  და 

წახალისების მდგრადი ინსტიტუციური  მექანიზმების  ეფექტიანი დანერგვა აკადემიურ წრეებში და მხარი 

დაუჭიროს ამ ინსტიტუციური შესაძლებლობების შესახებ სამეცნიერო პერსონალის ცნობიერების ამაღლებას.   

 რჩევები: 

 

 შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐არ არის შესაბამისობაში მოთხოვნებთან 

 

7. მატერიალური, საინფორმაციო და ფინანსური რესურსები 

უსდ-ის მატერიალური, საინფორმაციო და ფინანსური რესურსები უზრუნველყოფს დაწესებულების მდგრად, 

სტაბილურ, ეფექტიან და ეფექტურ ფუნქციონირებას და სტრატეგიული განვითარების გეგმით განსაზღვრული 

მიზნების მიღწევას. 

 7.1 მატერიალური რესურსი 

o უსდ-ს საკუთრებაში ან მფლობელობაში აქვს მატერიალური რესურსი (უძრავი და მოძრავი ქონება), 

რომელიც გამოიყენება დაწესებულების მისიით განსაზღვრული მიზნების მისაღწევად, სათანადოდ 

პასუხობს საგანმანათლებლო პროგრამებისა და კვლევითი საქმიანობის მოთხოვნებს და შეესაბამება 

არსებულ და/ან დაგეგმილ სტუდენტთა რაოდენობას. 

o დაწესებულებაში არის საგანმანათლებლო საქმიანობის განსახორციელებლად საჭირო გარემო:  

სანიტარიული კვანძები, ბუნებრივი განათების შესაძლებლობა და გათბობის ცენტრალური სისტემა. 

o დაწესებულებაში დაცულია პერსონალისა და სტუდენტთა უსაფრთხოება და ჯანმრთელობა. 

o დაწესებულებას აქვს ადაპტირებული გარემო სპეციალური საჭიროებების მქონე პირებისთვის. 

   სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-მ წარმოადგინა ამონაწერები საჯარო რეესტრიდან, სადაც ჩანს რომ შატილის ქ. 4 -ში არსებული 

შენობა, სადაც მიმდინარეობს სასწავლო პროცესი, უსდ-ს აქვს დაქირავებული 2016 წლიდან 10 წლის 

ვადით. დავით აღმაშენებლის ხეივნის მე-12 კმ-ზე არსებული მიწის ნაკვეთი და მშენებარე შენობა არის 

უსდ-ს საკუთრებაშო. უსდ-მ წარმოადგინა მოძრავი ძირითადი საშუალებების ნუსხა, რომელთა 

ინვენტარიზაცია ჩატარდა 2019 წლის მარტში.  

უსდ-მ წარმოადგინა გათბობისა და ვენტილაციის სისტემის გამართულად მუშაობის დამადასტურებელი 

დოკუმენტი, სანიტარული ნორმების დაცვის დამადასტურებელი დოკუმენტი, ხანძარსაწინააღმდეგო 

უსაფრთხოების, სამედიცინო დახმარების აღმოჩენისა და წესრიგის დაცვის მექანიზმები, შენობა-ნაგებობის 

უსაფრთხოების დამადასტურებელი დოკუმენტი და სახანძრო უსაფრთხოების დაცვის დამადასტურებელი 

დოკუმენტი. წარმოდგენილი საბუთებიდან ჩანს რომ 2019 წლის მარტის მდგომარეობით გათბობის 

სისტემები გამართულ მდგომარეობაშია, 2019 წლის აპრილის მდგომარეობით ჩატარდა სანიტარული 

ღონისძიებები, უნივერსიტეტს აქვს ხანძარსაწინააღმდეგო მექანიზმები და პირველი გადაუდებელი 

დახმარების გაწევის მექანიზმები. 2019 წლის აპრილის მდგომარეობით შატილის ქ. 4 -ში მდებარე შენობა 

მდგრადია. 2019 წლის იანვრის მდგომარეობით შენობაში დამონტაჟებულია შენობის საევაკუაციო გეგმა და 

10 ცალი ცეცხლსაქრობი. 

ვიზიტის დროს ექსპერტთა ჯგუფმა დაათვალიერა არსებული და მშენებარე შენობები. შატილის ქ.4-ში 

არსებული შენობა აკმაყოფილებს სტანდარტის მოთხოვნებს სავალდებულო ფართების შესახებ (ფოიე, 

სარეკრეაციო სივრცეები, თეორიული სწავლების აუდიტორია/აუდიტორიები, ადმინისტრაციული 

სათავსო/სათავსოები, და სხვა). აღსანიშნავია რომ შენობა არის სამსართულიანი და არ აქვს ლიფტი. 

კიბეებზე დამონტაჟებული პანდუსები არ არის მოსახერხებელი სსსმ პირის გადაადგილებისთვის (დაქანება 

ისეთია რომ, პირი ვერ შეძლებს დამოუკიდებლად გადაადგილებას). სსსმ პირებისთვის განკუთვნილი 

სანიტარული კვანძი არის მხოლოდ პირველ სართულზე.  

გათბობის სისტემა დამონტაჟებულია მთელ შენობაში და ყოველი ოთახი თბება, თუმცა გაგრილების 

სისტემები არ არის ყველა აუდიტორიაში. ექსპერტთა ჯგუფი ვერ დაადგენს თუ არ არის აუდიტორიისთვის 

დამაკმაყოფილებელი განათების სიმძლავრე, თუმცა ემპირიული დაკვირვებით, აუდიტორიებში საჭიროა 

სანათების დამატება. შენობაში არ არის დამონტაჟებული ხანძრის დეტექტორები.  

რაც შეეხება მშენებარე შენობას, ექსპერტთა ჯგუფი გაეცნო არქიტექტურულ ნახაზს. უსდ-ს 

წარმომადგენლების გეგმით შენობა უნდა დასრულდეს ახალი სასწავლო წლის დაწყებამდე. ახალი შენობა 

დააკმაყოფილებს სტანდარტის მოთხოვნებს.  

   მტკიცებულებები/ინდიკატორები: 

• ამონაწერი საჯარო რეესტრიდან 

• მატერიალური აქტივების ინვენტარიზაციის აქტი 

• გათბობისა და ვენტილაციის სისტემის გამართულად მუშაობის დამადასტურებელი დოკუმენტი, 

სანიტარული ნორმების დაცვის დამადასტურებელი დოკუმენტი, 

• ხანძარსაწინააღმდეგო უსაფრთხოების, სამედიცინო დახმარების აღმოჩენისა და წესრიგის დაცვის 

მექანიზმები,  

• შენობა-ნაგებობის უსაფრთხოების დამადასტურებელი დოკუმენტი  

• სახანძრო უსაფრთხოების დაცვის დამადასტურებელი დოკუმენტი 

• ინტერვიუები 

• დათვალიერება 

   რეკომენდაციები: 

 უსდ-ს სასწავლო სივრცეები როგორც არსებულ, ასევე მშენებარე შენობაში შესაბამისობაში მოვიდეს 

სტანდარტის მოთხოვნებთან, კერძოდ: 

• იმ სივრცეებში სადაც არ არის გაგრილება - კონდიცირების სისტემები - დამონტაჟდეს შესაბამისი 

მოწყობილობები 

• შენობა დაიხვეწოს ისე რომ, სსსმ პირებმა შეძლონ დამოუკიდებლად გადაადგილება  

• შემოწმდეს განათების სისტემა და საჭიროების შემთხვევაში დამონტაჟდეს დამატებით სანათები 

   რჩევები: 

   შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 7.2. საბიბლიოთეკო რესურსები 

ბიბლიოთეკაში არსებული გარემო, რესურსები და მომსახურება ხელს უწყობს სასწავლო და კვლევითი 

საქმიანობის ეფექტურ განხორციელებას და უსდ მუდმივად ზრუნავს მის განვითარებაზე. 

  სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-ს შენობაში არის ბიბლიოთეკა რომელშიც არის განთავსებული წიგნსაცავი, სამკითხველო დარბაზი, 

ბიბლიოთეკაში მომუშავე პერსონალის სამუშაო სივრცე, შეხვედრებისა და ჯგუფური მუშაობის სივრცე, 

საინფორმაციო-ტექნოლოგიური აღჭურვილობის სივრცე. აღსანიშნავია რომ ვიზუალური დათვალიერებით 

ბიბლიოთეკის სივრცეში განთავსებული 8 სამუშაო მაგიდა კომპიუტერებით და 2 საკონფერენციო მაგიდა 

დაახლოებით 10-10 სამუშაო ადგილით. ანუ ექსპერტთა ჯგუფის ემპირიული დაკვირვებით ბიბლიოთეკაში 

ერთდროულად დაახლოებით 30-35 ადამიანი შეძლებს მუშაობას. უსდ-მ წარმოადგინა ბიბლიოთეკის 

ფონდის საინვენტარო წიგნი, სადაც აღრიცხულია 6091 ერთეული. სამწუხაროდ არ არის დაანგარიშებული 

განსხვავებული წიგნების რაოდენობა. ვიზუალური დათვალიერებით განსხვავებული წიგნების რაოდენობა 

მცირეა, თუ გავითვალისწინებთ უსდ-ს არსებულ და დაგეგმილ პროგრამებს, საფეხურებს და განვითარების 

გეგმებს. დაბეჭდილ წიგნებს შორის ვნახეთ უცხოური გამოცემების ასლები, რითიც სავარაუდოდ ირღვევა 

საავტორო უფლებები. ვიზიტის ფარგლებში შემთხვევითობის პრინციპით შერჩეული წიგნები იყო 

ადგილზე. ბიზნესის პროგრამის ფარგლებში, სილაბუსებით გათვალისწინებული წიგნების გარდა სხვა 

დარგობრივ ლიტერატურაზე წვდომა შეზღუდულია, მაგ. ბიბლიოთეკაში არ იყო წიგნი გაყიდვების შესახებ.  

წიგნების ელექტრონული კატალოგი განთავსებული უსდ-ს ვებგვერდზე. ბიბლიოთეკის თანამშრომლები 

უზრუნველყოფენ სტუდენტებს ინფორმაციით და ეხმარებიან საჭირო მასალების მოძიებაში. სტუდენტებს 

აქვთ წვდომა ელექტრონულ ბაზებთან.   

როგორც უკვე აღინიშნა 5.2 კომპონენტში, ერთადერთი საკითხი რაზეც სტუდენტებმა დააფიქსირეს 

განსხვავებული აზრი ეხებოდა საბიბლიოთეკო რესურსებს. კონკრეტულად ბეჭდური წიგნების სიმრავლეს. 

როგორც აღინიშნა ვიზიტის დროს, უსდ-ს ბიბლიოთეკა უმეტესწილად ელექტრონული ბაზითაა 

დაკომპლექტებული. რაც დადასტურდა დათვალიერებისას და ელექტრონული ბაზების შემოწმების დროს. 

სტუდენტების ნაწილის თქმით, მიუხედავად არსებული დიდი ელექტრონული ბაზისა ბევრი სტუდენტი 

ისურვებდა რომ ინგლისურენოვანი ლიტერატურა ბეჭდური სახით მრავლად იყოს წარმოდგენილი 

ბიბლიოთეკაში, ვინაიდან ხშირ შემთხვევაში მათი განმარტებით ბეჭდურ წიგნებთან მუშაობა უფრო 

მარტივია ვიდრე ელექტრონულ ბაზებთან.  

 მტკიცებულებები/ინდიკატორები: 

• ბიბლიოთეკის ფონდის საინვენტარო წიგნი 

• ელექტრონული კატალოგი 

• ინტერვიუები 

• ვიზუალური დათვალიერება 

 

 რეკომენდაციები: 

შეფასდეს საჭიროებები პროგრამების მიხედვით და შესაბამისად გაიზარდოს ბიბლიოთეკის ფონდი 

გაიზარდოს ბიბლიოთეკის სივრცე 

ბეჭდურ წიგნების შემთხვევაში აღმოიფხვრას, საავტორო უფლებების დარღვევის პრაქტიკა და წიგნების 

რაოდენობა შესაბამისობაში მოვიდეს სტუდენტთა საჭიროებებთან 

 რჩევები: 

 

 შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☒ ნაწილობრივ შესაბამისობაშია მოთხოვნებთან 

☐არ არის შესაბამისობაში მოთხოვნებთან 

 7.3 საინფორმაციო რესურსი 

o უსდ-ში შექმნილია ინფორმაციული ტექნოლოგიების ინფრასტრუქტურა და უზრუნველყოფილია 

მისი ადმინისტრირება და ხელმისაწვდომობა. 

o ელექტრონული სერვისები და მართვის ელექტრონული სისტემები დანერგილია და არსებობს მისი 

მუდმივი განვითარების ხელშემწყობი მექანიზმები. 

o უსდ-ის მიერ უზრუნველყოფილია ვებგვერდის ფუნქციონირება ქართულ და ინგლისურ ენებზე. 

   სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-მ წარმოადგინა ინფორმაციული ტექნოლოგიების მართვისა და განვითარების პოლიტიკა, სადაც 

აღწერილია ინფორმაციული უსაფრთხოების სფეროები და ამოცანები. მართვის ელექტრონული სისტემა 

დანერგვის პროცესშია და გეგმის მიხედვით 2019 წლის სექტემბრში უნდა ამოქმედდეს. 

უსდ-ს ოფიციალური ვებგვერდი არის 2 ენაზე, ქართული და ინგლისური. ვებგვერდზე განთავსებულია 

სტანდარტით მოთხოვნილი ინფორმაცია. 

მონიტორინგის მიზნით უსდ-ს მიერ წარმოდგენილი დოკუმენტაციისა და განხორციელებული ვიზიტის 

შედეგად მიღებულ ინფორმაციაზე დაყრდნობით აღინიშნა საინფორმაციო რესურსების როგორც სუსტი 

ასევე მისი ძლიერი მხარეები. საგანმანათლებლო დაწესებულებაში მოცემული საკითხი 

არაერთგვაროვნადაა. კონკრეტულად საინფორმაციო რესურსების საკითხი სტუდენტების და მათთან 

ურთიერთობის თვალსაზრისით არის სრულყოფილი და არ საჭიროებს სავალდებულო ჩარევას. როგორც 

უკვე 5,2 კომპონენტში არის გაწერილი, სტუდენტური სერვისების ნაწილში, შიდა ელექტრონული პორტალი 

ხელს უწყობს სტუდენტებსა და აკადემიური თუ ადმინისტრაციული პერსონალს შორის ინფორმაციის 

გაცვლას. აღნიშნული პორტალით სარგებლობა კონკრეტულ შემთხვევაში, მოიცავს შიდა ელექტრონული 

ფოსტის სისტემას; უკუკავშირს პროფესორსა და სტუდენტს შორის. კალენდარულ გრაფიკებს, შეფასებებს; 

და მრავალი სხვ. წარმოდგენილ დოკუმენტებზე დაყრდნობით - იგეგმება სტუდენტური აპლიკაციის 

დამატებაც, რაც არამარტო ექსპერტების აზრით გააუმჯობესებს სტუდენტურ სერვისებს და მათთვის 

ინფორმაციულ წვდომას. უკაბელო ინტერნეტი გამართულად მუშაობს დაწესებულებაში, რაც ვიზიტის 

დროს აღინიშნა, როგორც დათვალიერებისას აგრეთვე სტუდენტებთან გასაუბრების დროს. 

   მტკიცებულებები/ინდიკატორები: 

• ინფორმაციული ტექნოლოგიების მართვისა და განვითარების პოლიტიკა 

• ინფორმაცია ელექტრონული სერვისებისა და მართვის ელექტრონული სისტემების შესახებ 

• ინტერვიუები 

   რეკომენდაციები: 

  დაინერგოს მართვის ელექტრონული სისტემა 

  რჩევები: 

 

  შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 7.4 ფინანსური რესურსი 

o უსდ-ის ბიუჯეტით გათვალისწინებული ფინანსური რესურსების გამოყოფა ეკონომიკურად 

მიღწევადია. 

o უსდ-ის ფინანსური მდგომარეობა უზრუნველყოფს სტრატეგიული განვითარებისა და სამოქმედო 

გეგმებში გაწერილი აქტივობების შესრულებას. 

o უსდ-ის ფინანსური რესურსები ორიენტირებულია დაწესებულების ძირითადი საქმიანობის ეფექტურ 

განხორციელებაზე. 

o უსდ-ის ბიუჯეტში გათვალისწინებულია სამეცნიერო კვლევებისა და ბიბლიოთეკის ფუნქციონირება-

განვითარების დაფინანსება. 

o უსდ-ში არსებობს ანგარიშვალდებულების, ფინანსური მართვისა და კონტროლის ეფექტური სისტემა. 

  სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი: 

უსდ-მ წარმოადგინა 2019-2021 წლების ბიუჯეტი. 2019 წელს დაგეგმილი შემოსავალი არის 5 939 061 ლარი, 

საიდანაც 2 889 111 (შემოსავლის 48%) არის არასაოპერაციო შემოსავალი, კერძოდ ინვესტიციები 

(მოზიდული კაპიტალი) და პარტნიორთა შენატანები. 2020 წელს არასაოპერაციო შემოსავალი დაგეგმილია 2 

110 000 ლარის ოდენობით და 2021 წელს 1 740 000 ლარის ოდენობით, ანუ შემოსავლების 32% და 22% 

შედგება მოზიდული ინვესტიციებით. მოზიდული ინვესტიციების გარეშე, უსდ ვერ შეძლებს ბიუჯეტში 

დაგეგმილი ხარჯების განხორცილებას. შესაბამისად მოზიდული ინვესტიციების გარეშე უსდ ფინანსური 

მდგრადობა კითხვის ნიშნის ქვეშაა. ინტერვიუების დროს აღნიშნული იყო რომ მოზიდული ინვესტიციების 

ნაწილი არის საბანკო სესხი. 

2019 წლის ბიუჯეტში დაგეგმილია ინფრასტრუქტურული განვითარება და კვლევითი ლაბორატორიების 

დაფინანსება 1 954 000 ლარის ოდენობით, 2020 წელს - 260 000 ლარის ოდენობით, და 2021 წელს 560 000 

ლარის ოდენობით. 

უსდ-ს ფინანსური ანგარიშები (მოგება - ზარალის ანგარიში, ბალანსი) კონფიდენციალურია და არ იყო 

წარმოდგენილი განსახილველად. რთულია იმის თქმა თუ როგორ მოხდა დაგეგმილი ბიუჯეტის 

შესრულება 2017-2018 წლებში. თუმცა ბიუჯეტის ანალიზის დროს გასაგებია, რომ უსდ-ს საქმიანობა 

უარყოფითი შედეგით (ზარალით) დასრულდება, რადგან მოზიდული ინვესტიციები არ არის შემოსავლის 

კატეგორია, არამედ ვალდებულება და პარტნიორთა კაპიტალია, შესაბამისად თუ დაგეგმილი ხარჯები 

სრულად არის განხორციელებული, შემოსავალი ვერ დაფარავს ხარჯებს.  

ბიუჯეტში გათვალისწინებულია უსდ-ს სტრატეგიული გეგმისა და სამოქმედო გეგმით გათვალისწინებული 

მიზნები და ამოცანები. გამოყოფილია სახსრები ინტერნაციონალიზაციის, პროგრამების განვითარების, 

კვლევებისა და ბიბლიოთეკისთვის. 

ინტერვიუს დროს გაირკვა რომ ფინანსურ სამსახურს არ აქვს რეგულარული ანგარიშების წარდგენის 

ვალდებულება, თუმცა ის ანგარიშვალდებულია ხელმძღვანელობასთან და საჭიროების შემთხვევაში 

წარუდგენს განსახილველად ბიუჯეტს და მისი შესრულების ანგარიშს. 

 მტკიცებულებები/ინდიკატორები: 

• უსდ-ს მიერ წარმოდგენილი ბიუჯეტი 

• ინტერვიუ 

 რეკომენდაციები: 

გაუმჯობესდეს უსდ-ს ფინანსური მდგომარეობა, უზრუნველყოფილი იყოს მისი მდგრადობა 

დაინერგოს რეგულარული ფინანსური ანგარიშგების სისტემა 

 რჩევები: 

 შეფასება: 

მონიშნეთ დაწესებულების შეფასება მოცემული სტანდარტის კომპონენტის მოთხოვნებთან მიმართებით:  

☐ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☒ ნაწილობრივ შესაბამისობაშია მოთხოვნებთან 

☐არ არის შესაბამისობაში მოთხოვნებთან 

 

 

 

დანართი №1: უმაღლესი საგანმანათლებლო პროგრამების ჩამონათვალი  

 

№ პროგრამის დასახელება სწავლების ენა მისანიჭებელი 

კვალიფიკაცია 

(კვალიფიკაციის 

კოდით) 

ECTS პროგრამის 

სტატუსი 

(ავტორიზებული/  

აკრედიტებული) 

 

შესაბამისი 

გადაწყვეტილებ

ის თარიღი და 

ნომერი 

1       

2       

3       

4       

5       

 


